
Jóhanna Eva segir það gríðarlega mikilvægt að halda til haga gömlu handverki, áhöldum, aðferðum og öðru. Það vitnar til um söguna og gerir okkur kleift að 

tengjast fólkinu sem fór á undan okkur. Sjálf er hún áhugamanneskja um allt sem gamalt er og sækir mikið í það.  
MYND/EYÞÓR BJARNASON

Tímahylki saumakvennanna  

er að finna í búð á Ísafirði

Að stíga inn í Földu hannyrðaverslun og saumastofu á Ísafirði er eins og að ganga inn í 

tímahylki til ársins nítjánhundruð. Þar úir allt og grúir af fallegum munum og handverks-

vörum; gömlum, splunkunýjum og nýjum í gömlum stíl. 2

Danir hafa áhyggjur af vaxandi 

notkun ungmenna á nikótínvörum. 

 
FRÉTTABLAÐIÐ/GETTY

elin@frettabladid.is

Íbúar á Jótlandi í Danmörku 

hafa sent bréf til Sophie Løhde, 

innanríkis- og heilbrigðisráðherra, 

þar sem þeir lýsa yfir verulegum 

áhyggjum vegna nikótínvenja 

unglinga, að því er danska ríkis-

útvarpið greinir frá. „Undanfarin 

ár höfum við verið að sjá að neysla 

barna og ungmenna á nikótín-

vörum eins og neftóbaki, nikótín-

púðum og rafréttum hefur verið að 

aukast mikið,“ segir í bréfinu.

Einnota rafrettur eru mjög 

vinsælar en þeim er hent eftir 

ákveðinn fjölda blástra. Þær inni-

halda bragðefni eins og melónu 

eða piparmintu og höfða mjög til 

ungs fólks. Puffbar eru þær kall-

aðar í Danmörku. Í bréfinu segir 

að heilbrigðisnefnd á svæðinu sé 

að berjast við ósanngjarna her-

ferð markaðsafla þegar kemur 

að nikótínvörum. Til dæmis fer 

sú markaðssetning fram á sam-

félagsmiðlum eins og Snapchat og 

TikTok.

Slæm þróun
Margt bendir til þess að það sé 

ekki einvörðungu á Jótlandi sem 

ungt fólk ánetjist nikótínvörum. 

Tölur frá danska heilbrigðis-

eftirlitinu segja að 14% barna á 

aldrinum 15 til 19 ára noti slíkar 

vörur. Skólayfirvöld hafa verið 

að fræða ungmenni um hættuna 

af neyslu þessara efna. Samt sem 

áður fjölgar þeim stöðugt sem 

falla fyrir nikótíninu. Með bréfinu 

hvetja þau heilbrigðisráðherra til 

að skoða löggjöfina og hvort hægt 

sé að spyrna við fótum í þessari 

þróun. n

Nikótín og börn

Alla daga
gegn kulda og sól

Apótek, Hagkaup og Fjarðarkaup

www.celsus.is

DÓMStÓLAR „Það er spurning hvort 
rétt væri að fjölga dómurum við 
Landsrétt tímabundið um þrjá, af 
því að þrír dómarar dæma að jafn-
aði í hverju máli,“ segir Benedikt 
Bogason forseti Hæstaréttar.

Dæmi eru um að bíða þurfi í tvö 
ár frá áfrýjun máls í undirrétti uns 
dómur fellur í Landsrétti. 

„Þá væri hægt að ná niður þessum 
hala og fækka svo dómurum þegar 
jafnvægi væri náð.“ Sjá Síðu 8

Vill tímabundna 
fjölgun dómara

Benedikt  
Bogason,  
forseti  
Hæstaréttar

Yfir hundrað börn með offitu 
bíða þjónustu. Er biðin allt að 
eitt og hálft ár. Sum eru komin 
á lyf sem virka á seddustjórn-
unarkerfi líkamans.

helenaros@frettabladid.is

HeILbRIgðISMáL Nokkrir tugir 
barna með offitu hér á landi fá nú 
lyfin Saxenda og Ozempic, sem 
virka á seddustjórnunarkerfið.

Tryggvi Helgason, sérfræðingur 
í barnalækningum og offitu barna 
og umsjónarmaður offitulækninga 
barna hjá Barnaspítala Hringsins, 
segir lyfin ekki megrunarlyf í sínum 
huga, þau verki á þyngdarstjórn-
unarkerfi líkamans.

„Ef það er verið að beita þeim á 
fólk sem er ekki með offitu heldur 
nokkur aukakíló sem það vill losna 
við, þá er það misbeiting á þessum 

lyfjum, ef þú spyrð mig,“ segir 
Tryggvi og bætir við að það sé ekki 
hugmyndin með lyfjunum.

Hins vegar séu margir með offitu 
sem ekki fái meðferð og það þurfi 
hugsanlega að nota þessi lyf jafnvel 
í meiri mæli en tíðkast nú.

Offita barna hefur aukist á síð-
ustu árum og segir Tryggi ástæðurn-
ar einna helst samfélagsbreytingar. 
Aukna ásókn fólks í kyrrsetuafþrey-
ingu, aukna pressu á að vera með 
stuttan matartíma og hálftilbúinn 
eða jafnvel altilbúinn mat.

Rúmlega hundrað börn eru nú á 
biðlista eftir þjónustu hjá Heilsu-
skóla Barnaspítala Hringsins vegna 
offitu og er biðtíminn að jafnaði um 
eitt og hálft ár. n

Tugum barna með offitu 
hérlendis eru nú gefin lyf

Sérfræðingur segir 
börnum með offitu 
hafa fjölgað. Ástæðan 
sé einna helst breyting-
ar á samfélaginu með 
aukinni kyrrsetu.

Katrín Jakobsdóttir forsætisráðherra sagði að verja þyrfti viðkvæma hópa samfélagsins er hún kynnti nýja fjármálaáætlun í gær. Sjá Síðu 2  Fréttablaðið/anton

Ástin og fjöllin 
halda mér á Íslandi



Reykjavíkurskákmótið hafið

Reykjavíkurskákmótið hófst í Hörpu í gær. Þetta er í 37. skipti sem mótið er haldið. Um 400 þátttakendur skráðu sig til leiks á mótinu í ár, sem er metþátttaka 
í Reykjavíkurskákmótinu. Þátttakendurnir eru frá 47 löndum og á meðal þeirra eru 34 stórmeistarar, sem er einnig met. Á meðal þeirra eru mörg þekkt nöfn 
úr skákheiminum eins og Vasyl Ívantsjúk frá Úkraínu og Alexandra Botez frá Kanada.  Fréttablaðið/anton brink

Strandgötu 24  |  220 Hafnarfjörður  |  Sími 565 4100  |  nyform.is

Mikið úrval af  
borðstofuborðum frá CASÖ

Teg. 230. Langborð 200 x 98 og 240 x 98 stækkun 2x 50cm  
reykt eik og nature eik.

Magnús kýldi annan mann 
kvöldið fyrir manndrápið

Magnús Aron Magnússon við aðalmeðferðina í gær. Hann vildi ekki tjá sig um 
atvik sem átti sér kvöldið fyrir andlátið.  Fréttablaðið/ernir

Sakborningur í Barðavogs-
málinu er sakaður um að hafa 
kýlt nágranna sinn kvöldið 
áður en hann varð öðrum 
nágranna sínum að bana. Svo 
virðist sem hinn látni hafi 
verið að bregðast við þeim 
atburðum.

jonthor@frettabladid.is

Dómsmál Magnús Aron Magnús-
son, sem er grunaður um að hafa 
orðið nágranna sínum að bana í 
Barðavogi síðasta sumar, var í Hér-
aðsdómi Reykjavíkur í gær spurður 
hvers vegna sá tiltekni nágranni 
hefði bankað upp á hjá honum.

Spurningin var borin upp í ljósi 
þess að Magnús hafði átt í deilum 
við aðra nágranna sína, en ekki 
hinn látna. Þeir tveir höfðu aldrei 
talast við áður.

„Hefurðu séð mynd af mann-
inum á miðhæðinni?“ svaraði 
Magnús og vísaði til nágranna sem 
hann lenti í útistöðum við kvöldið 
fyrir andlátið. „Hann er ekki svona 
alfa-aggressíf týpa, hann er bara 
nörd,“ fullyrti hann, en vildi meina 
að hinn látni hefði verið stærri og 
meiri, og gaf þar með til kynna 
að hann hefði bankað upp á hjá 
honum, í stað nágrannans sem 
hann kallaði nörd.

Sá nágranni, ungur maður, sagði 
að kvöldið fyrir andlátið hefði hann 
verið á stigagangi fyrir utan heimili 
sitt þegar hann sá Magnús og bauð 
honum gott kvöld. Magnús hefði 
ekki svarað í sömu mynt, heldur 
skyndilega kýlt hann fast í andlitið. 
Hann hefði vankast verulega og ótt-
ast um líf sitt.

„Hefði ég dottið aftur fyrir mig, 
niður stigann, hefði auðveldlega 
getað farið verr,“ útskýrði hann.

Þá sagði hann Magnús hafa mein-
að sér aðgang að íbúðinni sinni, og 
elt sig út á götu. „Þetta endaði með 
spretti út Barðavoginn,“ sagði ungi 
maðurinn.

Lögregla kom á vettvang og 
tók skýrslu af Magnúsi. Nágrann-
inn hafði eftir kærustu sinni, sem 
hlustaði á samræðurnar, að Magnús 
hefði fullyrt að nágranninn hefði 
ráðist á sig og troðið fingrunum í 
kokið á sér.

Ungi maðurinn hefði síðan farið 
upp á lögreglustöð, en honum verið 
tilkynnt að lítið væri hægt að gera 
í málinu að svo stöddu. Þá hefðu 
viðbrögð lögreglunnar verið á 
þann veg að hann væri að bregðast 
of harkalega við.

Daginn eftir greindi hann hinum 
nág ra nna nu m f rá atbu rðu m 
kvöldsins áður í textaskilaboðum. 
Sá brást við með því að segjast ætla 
að heimsækja og ræða við Magnús. 
Ungi maðurinn sagðist hafa varað 
hann við því.

Svo virðist sem nágranninn hafi 
síðan farið úr íbúð sinni og bankað 
upp á hjá Magnúsi og í kjölfarið hafi 
brotist út átök sem leiddu til andláts 
nágrannans.

Sjálfur lýsti Magnús einelti af 
hálfu nágranna sinna fyrir dómi í 
gær, og sagði þá hafa litið sig horn-
auga og hélt því fram að hann hefði 
heyrt þá baktala sig. Hann vildi þó 
ekki svara spurningum um þetta 
atvik fyrir dómi í gær. n

helgisteinar@frettabladid.is

efnahagsmál Katrín Jakobsdóttir 
forsætisráðherra segir Hagstofuna 
vinna að því að endurskoða þátt 
húsnæðis í vísitölu neysluverðs.

„Hagstofan hefur fengið það verk-
efni að endurskoða það með þeim 
hætti að það endurspeglist sem 
skýrast inn í vísitöluna. Því verkefni 
er ekki lokið en ég get upplýst um 
það að ég á fund á næstunni með 
þeim um stöðu þess verkefnis,“ segir 
Katrín.

Ný fjármálaáætlun var kynnt 
í fjármálaráðuneytinu í gær. Var 
verðbólga, húsnæðismarkaður og 
greiðslubyrði heimila meðal annars 
til umræðu.

Bjarni Benediktsson fjármálaráð-
herra kynnti áætlun um gjaldtöku 
á skemmtiferðaskip, hækkun veiði- 
og fiskeldisgjalda og tímabundinn 
viðbótartekjuskatt á lögaðila. Þar 
að auki sé áætlað að breyta skatt-
lagningu á ökutæki og eldsneyti 
vegna fjölgunar vistvænna og spar-
neytinna ökutækja. n

Vægi húsnæðis í 
vísitölunni breytt

Katrín Jakobsdóttir segir að neyslu-
verðsvísitalan sé til endurskoðunar.

bth@frettabladid.is

stjórnmál Jóhannes Þór Skúlason, 
framkvæmdastjóri Samtaka ferða-
þjónustunnar, segir að samtökin 
fylgist af athygli með fluglosunar-
deilu Íslands og ESB.

„Þetta er stórmál og mjög ánægju-
legt að sjá að stjórnvöld hafa staðið 
fast með ferðaþjónustunni enda 
þjóðhagslegt mál undir,“ segir 
Jóhannes.

Hann segir að íslensk ferðaþjón-
usta byggi á að Keflavík sé hringtorg 
í miðju Atlantshafinu.

„Afleiðingarnar ef við fáum ekki 
undanþágur frá þessum tilskip-
unum gætu orðið mjög alvarlegar 
ef samkeppnisfærni Kef lavíkur-
flugvallar og íslensku flugfélaganna 
skaðast mjög.“

Lilja Alfreðsdóttir ferðamálráð-
herra segist bjartsýn eftir fund sem 
hún átti með fulltrúum ESB í gær í 
Brussel, gagngert vegna deilunnar.

Málið snýst um hækkun kol-
efnisskatts á f lug og hvort Ísland 
fái undanþágur frá aukinni gjald-
töku vegna landfræðilegrar legu og 
mikilvægis flugs hér á landi. n

Verði áfram hringtorg í Atlantshafinu

Framtíð Keflavíkurflugvallar er sögð 
undir.  Fréttablaðið/ernir

Parket útsala 25-50%

Flísar útsala 25-50%

Harðparket
Eik, 1286x214x12 mm, 
5G læsing, AC 6 
rispustuðull. 147400

Græn
vara

Græn
vara

Græn
vara

3.986kr/m2

5.694kr/m2

30% 30%

Harðparket
Plato, eik, 12 mm, 
4V AC6. 1474009

3.942kr/m2

5.631kr/m2

Harðparket
Ljós eik, þriggja stafa, 
1285x192x8 mm,  
AC4. 147075

40%

1.944kr/m2

3.240kr/m2

Harðparket
Eik, 8x1383x193 mm, 
AC5. 147010

2.791r/m2

4.294kr/m2

Græn
vara

30%

Græn
vara

Flísar
Style Merengo, 
30,3x61,3 cm, 
R9. 8611176

4.633kr/m2

2.317kr/m2

50%

Flísar
CR Niro, hvít, 
30x60 cm, 
Rectif. R9. 
8611226

4.987kr/m2

3.242kr/m2

30%

Græn
vara

8.579kr/m2

5.576kr/m2

Vinylparket
Fiskibeinamunstur, 
dökk eik. 147501

35%

Harðparket
Stærð: 2410x214x10,3 + 2 mm, 
fasað, vatnsvörn,AC 6 
rispustuðull. 147554

9.615kr/m2

4.807kr/m2

Lýkur 4. apríl

Allir út 
á gólf

25-50%
afsláttur

Parket 
útsölublað

Skannaðu kóðann

50%



Aukning hefur orðið á offitu 
barna. Nokkrir tugir barna 
eru komnir á lyf sem virka á 
seddustjórnunarkerfi líkam-
ans. Yfir hundrað börn með 
offitu bíða þjónustu og er bið-
tíminn allt að eitt og hálft ár.

helenaros@frettabladid.is

heilbrigðismál Nokkrir tugir 
barna með offitu hér á landi eru 
komnir á lyfin Saxenda og Ozem-
pic, sem virka á seddustjórnunar-
kerfi líkamans.

Rúmlega hundrað börn eru nú á 
biðlista eftir þjónustu hjá Heilsu-
skóla Barnaspítala Hringsins vegna 
offitu og er biðtíminn að jafnaði 
um eitt og hálft ár. Ekkert annað 
skipulagt úrræði er til fyrir börn 
með offitu og fjölskyldur þeirra hér 
á landi.

Tryggvi Helgason, sérfræðingur 
í barnalækningum og offitu barna 
og umsjónarmaður offitulækninga 
barna hjá Barnaspítala Hringsins, 
segir lyfin ekki megrunarlyf í sínum 
huga, þau verki á þyngdarstjórn-
unarkerfi líkamans.

„Ef það er verið að beita þeim á 
fólk sem er ekki með offitu heldur 
nokkur aukakíló sem það vill 
losna við, þá er það misbeiting á 
þessum lyfjum ef þú spyrð mig,“ 
segir Tryggvi og bætir við að það 
sé ekki hugmyndin með lyfjunum. 
Hins vegar séu margir með offitu 
sem ekki fái meðferð og það þurfi 
hugsanlega að nota þessi lyf jafnvel 
í meiri mæli en tíðkast nú.

Að sögn Tryggva eru þetta fyrstu 
lyfin í þessum lyfjaflokki sem hafa 
áhrif á seddustjórnunarkerfið og 
eftir nokkur ár verði umræðan 
um þessi lyf sem megrunarlyf ekki 
lengur til staðar.

Fréttablaðið greindi frá því í 
byrjun febrúar að sprenging hefði 

orðið á notkun lyfjanna Saxenda, 
Ozempic og Viscosa á Íslandi. Árið 
2018 hafi rúmlega 900 manns verið 
ávísað lyfjunum en í fyrra nær 9.000. 
Samkvæmt Embætti landlæknis sé 
lyfjunum ávísað við sykursýki ann-
ars vegar og offitu hins vegar.

Offita barna hefur aukist á síðustu 
árum og segir Tryggi ástæðurnar 
einna helst samfélagsbreytingar. 
Aukna ásókn fólks í kyrrsetuafþrey-
ingu, aukna pressu á að vera með 
stuttan matartíma og hálftilbúinn 
eða jafnvel altilbúinn mat.

„Minni tími fjölskyldunnar með 
börnum og minni svefn. Allt eru 
þetta þekktar orsakir sem valda 
aukinni offitu,“ segir Tryggvi.

Að sögn Tryggva er nauðsynlegt 
að fjölga úrræðum fyrir börn með 
offitu og fjölskyldur þeirra, bæði á 
spítalanum og á heilsugæslum.

Meðalaldur barna við inntöku í 
Heilsuskólann er tólf ár.

„Með lengingu á biðtíma hefur 
aldurinn verið að hækka. Tölur 
okkar hafa sýnt að því fyrr sem 
börnin koma, því meiri líkur eru á 
góðum árangri af meðferðinni,“ segir 
Tryggvi. Börnin komi í verra ástandi 
til þeirra ári síðar.

„Svo höfum við verið að sjá að 
undanförnu versnun í sykurstjórn-
un, eins og líkaminn hlusti ekki eins 
vel á insúlín og önnur stjórnkerfi 
líkamans. Einn af möguleikunum 
þar er að offitan hafi verið lengur til 
staðar,“ segir Tryggvi sem fullyrðir 
að það skipti máli fyrir börnin að 
komast að sem fyrst.

Tryggvi segir lyfin frábæra viðbót 
við þá möguleika sem hann hafi haft 
hingað til fyrir þau börn sem á þeim 
þurfi að halda. Aðrar aðferðir séu 
fullreyndar áður en gripið sé til lyfja 
og þá séu lyfin aldrei lausn ein og sér. 
„Þetta er alltaf til stuðnings við aðrar 
meðferðir og lífsvenjubreytingar.“ n

Urðun dýraleifa er 
sögð í ólestri þrátt fyrir 
ítrekaðar ábendingar.

Hefðbundnar línur 
stjórnar og stjórnar-
andstöðu hljóta að 
riðlast.

Sigmar  
Guðmundsson, 
þingmaður 
 Viðreisnar

Tölur okkar hafa sýnt 
að því fyrr sem börnin 
koma, því meiri líkur 
eru á góðum árangri af 
meðferðinni.

Tryggvi  
Helgason,  
barnalæknir 

Tugir barna með offitu komnir á lyf
Því fyrr sem 
börn fá 
þjónustu, því 
meiri líkur eru á 
góðum árangri. 
 Fréttablaðið/
 Ernir

olivalur@frettabladid.is

atvinna Auglýsingar á vegum 
Fisk- og Grillmarkaðarins í grunn-
skólum á höfuðborgarsvæðinu hafa 
vakið athygli. Þar er auglýst eftir 
starfsfólki á aldrinum 14 til 16 ára í 
sumar- og framtíðarstörf.

Ágúst Reynisson, eigandi Fisk- 
og Grillmarkaðarins, segir það 
hafa verið vesen að manna vaktir 
síðasta sumar.

„Það vantaði alltaf eitthvað af 
fólki til þess að manna vaktina, 

vantaði kannski f jóra á hverja 
vakt,“ segir Ágúst. „Þetta gæti 
bjargað okkur. Það er bara svo 
mikil vöntun á fólki.“

Ástandið var það slæmt síðasta 
sumar að sögn Ágústs að þurft 
hafi að loka hluta af sal veitinga-
staðarins þar sem ekki var nægi-
legt starfsfólk til þess að manna 
vaktina.

„Þetta var hræðilegt, það bara 
var enginn til þess að þjóna fólki, 
þetta gerðist nokkur kvöld,“ segir 
Ágúst.

Kveikjan að hugmyndinni að því 
að fá unglinga til starfa var sú að 
einn daginn mætti Ágúst á staðinn 
og þá var fjórtán ára einstaklingur 
á vakt.

„Ég kom á vaktina og spurði: 
Hvað er þessi fjórtán ára gæi að 
gera hérna? Þá var einhver sem fékk 
hann inn. Frændi einhvers og það 
vantaði fólk. Svo var þessi fjórtán 
ára gæi bara einn af betri starfs-
mönnum okkar. Það kom okkur á 
óvart, því hann var svona ungur,“ 
segir Ágúst Reynisson. n

Auglýsa í skólunum eftir unglingum í þjónastörf 

Auglýsingin frá Grill- og Fiskmark-
aðnum var hengd upp í grunnskólum.

bth@frettabladid.is

alþingi Litlar líkur eru taldar á að 
meirihluti þingmanna samþykki 
vantraust á Jón Gunnarsson dóms-
málaráðherra í atkvæðagreiðslu í 
dag um þingsályktunartillögu um 
vantraust sem fjórir flokkar af fimm 
í minnihlutanum hafa lagt fram.

Þingflokksformenn Samfylking-
arinnar, Pírata, Viðreisnar og Flokks 
fólksins fylkja sér saman í málinu. 
Ólíklegt er að þingmenn meirihlut-
ans styðji vantraustið.

Tiilagan er lögð fram á grunni 
þess að Jón hafi brotið lög þegar 
hann bannaði Útlendingastofnun 
að senda upplýsingar sem þingið 
bað um. Þingmenn minnihluta-
flokkanna, utan Miðflokksins, segja 
lögbrotið hafa átt sér stað þegar Jón 
kom í veg fyrir að Alþingi fengi upp-
lýsingar um ríkisborgararétt sem 
óskað var ítrekað eftir.

Vantraust á dómsmálaráðherra rætt
Jón Gunnarsson kveðst ekki vilja 

tjá sig um málið en segist benda 
fólki á að lesa bréf lagaskrifstofu 
Alþingis.

Þór hild ur Sunna Ævars dótt-
ir, þingmaður Pírata, sem fyrst 
greindi frá vantraustinu innan 
veggja Alþingis í gær, segir brot Jóns 
grafal var legt. Sett verði hættu legt 
for dæmi ef þingið bregðist ekki við.

„Ég vona svo sannarlega að þing-
menn meirihlutans átti sig á því að 
það er nauðsynlegt að standa vörð 
um þingræðið. Ef ráðherra er ósátt-
ur við lög þá breytir hann þeim en 
brýtur þau ekki,“ segir Sigmar Guð-
mundsson, Viðreisn.

Kveðst Sigmar vonast til að van-
traustið verði samþykkt.

„Þetta er mál af þeirri stærðar-
gráðu fyrir Alþingi Íslendinga að 
hefðbundnar línur stjórnar og 
stjórnarandstöðu hljóta að riðlast,“ 
segir Sigmar. n

benediktboas@frettabladid.is

umhverfismál  Meðhönd lu n 
dýraleifa er í miklum ólestri á 
Íslandi samkvæmt minnisblaði, 
sem unnið var af Stefáni Gíslasyni, 
framkvæmdastjóra Umhverfis-
ráðgjafar Íslands ehf. fyrir Samtök 
sveitarfélaga á Vesturlandi og Sam-
band íslenskra sveitarfélaga.

Þar er bent á að þrátt fyrir 
afdráttarlausar ábendingar í skýrslu 
nefndar á vegum landbúnaðarráð-
herra frá árinu 2004 og ítrekaðar 
aðfinnslur Eftirlitsstofnunar EFTA 
á síðustu tíu árum og dóm EFTA-
dómstólsins í framhaldi af því hafi 
stjórnvöldum mistekist að koma 
þessum málaf lokki í ásættanlegt 
horf.

Voru að minnsta kosti 1.550 tonn 
af dýraleifum urðuð í leyfisleysi 
á íslenskum urðunarstöðum árið 
2021. Trúlega er magnið þó meira, 
samkvæmt minnisblaðinu.

Segir Stefán að ráðið sé að líta til 
hinna Norðurlandanna þannig að 
eitt og sama fyrirtækið sjái um söfn-
un dýraleifa af öllu landinu og flutn-
ing þeirra í viðeigandi úrvinnslu eða 
förgun. n

Urða yfir fimmtán 
hundruð tonn án 
þess að hafa leyfi

Dýraleifar til urðunar  
á Íslandi 2021
tegund dýraleifa (í tonnum)
Sláturúrgangur  10.711
Fiskúrgangur  2.639
Dýrahræ  1.550
Húsdýraskítur  74
Samtals  14.974
 HEimild/Úrgangur.iS

Ísland uppfyllir ekki samninga um 
meðferð dýraleifa.  Fréttablaðið/Ernir

N Ó I SÍ R Í U S

Nóa páskaeggin eru tilbúin. Við vönduðum okkur alveg sérstaklega, því við 
vitum að þið viljið hafa þau fullkomin. Það á bæði við um gómsæta skelina 
sem bráðnar í munni og allt góðgætið sem leynist þar fyrir innan. 

Gjörið þið svo vel — það er nóg til fyrir alla.

Nú mega páskarnir komaSjálfbærni 
og samfélagsábyrgð
Nóa Síríus súkkulaði er 
hluti af Cocoa Horizons 

verkefninu, sem gerir kakóræktendum 
kleift að framleiða kakó á sjálfbæran og 
ábyrgan hátt. Verkefnið stuðlar að betri 
lífsskilyrðum í kakóræktarsamfélögum 
og bættum aðbúnaði starfsfólks. 



Reiknað er með 7,8 
milljónum farþega um 
Keflavíkurflugvöll á 
þessu ári.

Norðurljósin voru 
stórkostleg. Ég er mjög 
ánægð með að hafa séð 
þau.

Eggima Pereira

Ég var á ferðinni í gær 
að leita að norðurljós-
unum en ég hef ekki 
séð þau enn þá.

Kate Gooding

benediktarnar@frettabladid.is

Varnarmál Á meðan floti tundur
duflaslæðara NATO er hér við land 
munu á hafnir æfa neðan sjávar djúp
hreinsun á svæðum þar sem vitað er 
af gömlum tundurduflum.

Æfingarnar verða fram kvæmdar í 
sam starfi við sér að gerða sveit Land
helgis gæslunnar.

Ole Tor stein Sjo, skip stjóri 
HN LMS Schiedam frá Hollandi, 
segir mikil vægt að tryggja öryggi 
allra þjóða At lants hafs banda
lagsins.

Ole segir að á höfn hans sé á nægð 
með að vera komin til Ís lands, en 
f lestir skipverjanna stefni á að 
skoða landið þegar skipið siglir 
aftur til landsins um páskana.

„Hernaðar lega séð er Ís land mjög 
mikil vægt vegna stað setningar 
sinnar og hefur verið það í fjölda 
ára. Vegna á standsins í Evrópu 
um þessar mundir er mikil vægt að 

Herskip í Reykjavík og skipverjar stefna að náttúruskoðun

Áhafnarmeðlimir voru ánægðir með að vera komnir til Íslands. Skipstjórinn 
Ole sést hér ásamt skipverjanum Johan. Báðir eru frá Hollandi.  

Herskipið HNLMS Schiedam frá Hollandi í Reykjavíkurhöfn.  Fréttablaðið/ErNir

Norðurljósin eru ofarlega í 
huga erlendra ferðamanna 
sem hingað koma. Þeir hafa 
ekki alltaf heppnina með sér 
en dást því meira að ljósa
dýrðinni þegar gæfan brosir 
við þeim. Kona frá Indlandi 
kvaðst hafa langað norður í 
land en af því hafi ekki orðið 
því hún hafi ekki fundið 
lestarsamgöngur þangað.

olivalur@frettabladid.is

ferðaþjónusta Með hækkandi sól 
fer ferðamönnum að fjölga á Íslandi 
og í miðbæ Reykjavíkur eru erlendir 
ferðamenn á hverju strái. Frétta
blaðið fór á vettvang til að komast 
að því hvað túristarnir eru að bauka.

Öll voru þau sammála um að þeim 
fyndist frábært að vera á landinu og 
að maturinn væri góður.

Ekki höfðu þau öll fengið tæki
færi til að sjá norðurljósin en Lorena 
Couch og Brandon Riley frá Ohio í 
Bandaríkjunum sögðu Ísland alltaf 
hafa verið á óskalistanum.

„Okkur hefur alltaf langað að sjá 
norðurljósin og við vorum svo hepp
in að fá að sjá þau,“ sagði Lorena.

Eggima Pereira frá Indlandi býr 
í Berlín og taldi sig heppna að fá að 
sjá þau.

„Norðurljósin voru stórkostleg. Ég 
er mjög ánægð með að hafa séð þau,“ 
sagði Pereira.

Þá sagði Pereira að hún hefði viljað 

fara norður í land að skoða aðra bæi 
ef það hefðu verið lestarsamgöngur 
á Íslandi, hún hefði leitað en engar 
fundið.

Aðrir viðmælendur Fréttablaðs
ins höfðu ekki enn séð norðurljósin 
og voru misbjartsýnir á það. Kate 
Gooding frá Delaware í Bandaríkj
unum var ekki búin að berja þau 
augum.

 „Ég var á ferðinni í gær að leita að 
norðurljósunum en ég hef ekki séð 
þau enn þá. Ég er ekki viss um að ég 
sjái þau en það er allt í lagi,“ sagði 
Kate.

Hamich Couch og Rusty Liton eru 
frá Skotlandi og var planað að fara í 
norðurljósatúr en honum hafði verið 
frestað vegna óvissu um veður.

Túristar láta veðrið ekki stoppa sig

öryggi allra með lima At lants hafs
banda lagsins sé tryggt,“ segir Ole 
og vísar til inn rásar Rússa í Úkraínu.

Á höfnin var á nægð með að vera 
komin til Ís lands, þrátt fyrir að 
veðrið væri ekki upp á marga fiska.

Flotinn mun halda frá Ís landi á 

morgun, en snýr aftur um páskana. 
Ole segir að f lestir stefni á að skoða 
ein staka náttúru Ís lands.

„Per sónu lega hlakka ég til að 
skoða landið ykkar. Það verður 
gaman að skoða náttúruna og fá að 
upp lifa Ís land,“ segir Ole. n

Lorena Couch 
Brandon Riley 
eru frá Ohio.

„Vonandi skýrist það áður en við 
förum heim,“ sagði Rusty. 

Hamich sagði að hann ætti ekki 
eftir að fá tækifæri til að skoða Ísland 
eins og hann hefði viljað en hann er 
að keppa á Reykjavíkurskákmótinu. 
Veðrið hafði ekki sett mikið strik í 
reikninginn hjá þeim.

Bandaríkjamennirnir bjuggust 
allir við verra veðri.

„Það er svolítið hvasst en veðrið er 
ekki eins slæmt og við gerðum ráð 
fyrir,“ sögðu Lorena og Brandon.

Þá sagði Eggima að veðrið væri 
svolítið kaldara heldur en hún væri 
vön.

Að sögn Kate settu lokanir á 
vegum strik í reikninginn hjá henni. 
Hún hefði ekki getað farið í göngu 
upp á Sólheimajökul vegna þeirra. n

Hamich Couch og Rusty Liton eru frá Skotlandi. Hamich keppir á Reykjavíkurskákmótinu.  Fréttablaðið/aNtoN briNk

benediktboas@frettabladid.is

Ölfus Fulltrúar B og Hlista í 
framkvæmda og hafnarnefnd Ölf
uss létu bóka að skipulagsleysi um 
fundartíma tæki út yfir allan þjófa
bálk. Aðeins þrír fundir nefndar
innar væru búnir að vera á fyrir 
fram ákveðnum tíma.

Þá gagnrýna þau samráðsleysi við 
meirihlutann.

„Við sem sitjum í þessari nefnd 
fyrir hönd þessara lista, bæði aðal 
og varamenn, erum í fullri vinnu 
og ekki öll í þeirri aðstöðu að geta 
stokkið til starfa fyrir sveitarfélagið 
hvenær sem er með stuttum fyrir
vara. Þetta óskipulag kemur sér illa,“ 
segir í sameiginlegri bókun listanna.

Formaður nefndarinnar, Eiríkur 
V. Pálsson, benti á í sinni bókun að 
fundir hefðu verið færðir til tíman
lega og aldrei verið gerð athuga
semd né komið ábending um að þær 
tilfærslur hentuðu fundarmönnum 
ekki. n

Segja óskipulag 
koma sér illa

Fundartími stenst illa í fram-
kvæmda- og hafnarnefnd Ölfuss. 

ser@frettabladid.is

þýsk aland Stjórnvöld í Þýska
landi hafa eftir langar og strangar 
viðræður við Evrópusambandið 
komist loks að samkomulagi um 
bann við sölu á bensínbílum í sam
bandinu árið 2035.

Þýsk stjórnvöld hafa lengi verið 
efins um að binda enda á koltvísýr
ingslosun frá nýjum bílum innan 
svo skamms tíma.

Löggjöf ESB miðar að því að 
draga úr losun koltvísýrings um að 
minnsta kosti 55 prósent fyrir bíla 
fyrir árið 2023 og að ná hlutleysi í 
loftslagsmálum árið 2050. n

Þjóðverjar banna 
brátt bensínbíla

Noregur Atvinnumálaráðherra 
Noregs boðar að au pair-fyrirkomu-
lagið verði ekki lengur leyfilegt í 
landinu. Þó fá þau sem eru au pair 
núna að ljúka dvöl sinni.

Verkalýðshreyfingin norska fagn-
ar því að með þessu verði „nútíma 
þrælahald“ lagt niður í Noregi. 

Í Verdens Gang er rekið að au pair 
hafi verið heimilt í Noregi frá árinu 
1969. Með því er ætlunin að ungt 
fólk fái tækifæri til að fara til annars 
lands og búa þar hjá gistifjölskyldu. 
Á að greiða því dálitla vasapeninga 
og veita þeim frítt fæði og húsaskjól 
gegn því að vinna létt húsverk svo-
kölluð og sinna börnum á heimilinu 
í mesta lagi í 30 stundir á viku.

„Afnám au pair-fyrirkomulagsins 
er stórsigur fyrir vinnuna að því að 
koma á heiðarlegu vinnuumhverfi,“ 
segir Peggy Hessen Følsvik, for-
maður LO stéttarfélagasamtakanna, 
í samtali við Verdens Gang.

„Því miður hafa fyrirkomulaginu 
fylgt mörg dæmi um grófa mis-

notkun á konum,“ segir Følsvik sem 
kveður sér hreinlega létt yfir því að 
au pair verði nú úr sögunni.

„Fólk sem vill fá aðstoð á heim-
ilinu, annað hvort við húsverk eða 
barnagæslu, má gjarnan borga 
öðrum fyrir að vinna þau störf,“ 
bætir Følsvik við. n

Aðeins þriðja hvert 
mál sem Hæstiréttur 
dæmdi á árinu 2022 
endaði með að réttur-
inn staðfesti úrlausn 
lægri réttar.

Því miður hafa fyrir-
komulaginu fylgt mörg 
dæmi um grófa mis-
notkun á konum.

Peggy Hessen Følsvik,  
formaður LO

Hæstiréttur sneri flestum 
málum sem bárust til réttarins 
í fyrra. Hægt er að bæta gæði 
úrlausna með fleiri dómurum. 
Bagalegt hve málstími einka-
mála er orðinn langur, með 
tímabundinni ráðningu væri 
hægt að stytta halann að sögn 
forseta Hæstaréttar.

Aðeins þriðja hvert mál sem Hæsti-
réttur dæmdi á árinu 2022 endaði 
með að rétturinn staðfesti úrlausn 
lægri réttar, langoftast frá Lands-
rétti. 19 af 60 dómum/úrskurðum 
lægri réttar voru staðfestir. 41 
dómi/úrskurði var efnislega breytt 
í Hæstarétti.

Hlutfall dóma sem snúa fyrri 
niðurstöðu var nokkru hærra í 
fyrra en árið áður. Benedikt Boga-
son, forseti Hæstaréttar, segir að 
hafa verði í huga að til Hæstarétt-
ar komi aðeins óverulegur hluti 
dæmdra mála eða innan við tíu 
prósent.

„Við verðum að átta okkur á að 
þarna eru til lykta leidd f lókin 
ágreiningsefni, þar sem oft er 
haldið fram að eitthvað hafi farið 
úrskeiðis,“ segir Benedikt.

„Það er alls ekki hægt að álykta 
neitt um traust til dómstóla út frá 
þessum málum,“ segir Benedikt. 
Þetta háa hlutfall segir enga sögu 
um úrlausnir almennt í dóms-
kerfinu.“

Sjaldan hafa dómar Hæstarétt-
ar verið f leiri en á árinu 2022. Þá 
afgreiddi Hæstiréttur 172 málskots-
beiðnir í fyrra sem er mesti fjöldi 
síðan rétturinn varð þriðja dómstig 
við stofnun Landsréttar árið 2018.

Fjöldi málskotsbeiðna kemur 
Benedikt á óvart. Hann segir að 
fyrst eftir breytinguna 2018 hefði 
mátt vænta töluverðs annríkis 
en menn hafi reiknað með að um 
myndi hægjast. Sú hafi ekki orðið 
raunin.

„Það kemur aðeins á óvart hve 
mörg mál rata til okkar.“

Til stendur að fjölga dómurum 
um einn við Landsrétt. Benedikt 
telur það til bóta, enda sé dráttur 
á meðferð einkamála mjög baga-
legur. Biðtími frá því að máli er 
áfrýjað til Landsréttar uns dómur 
eða úrskurður fellur getur orðið eitt 
og hálft, jafnvel tvö ár. Óvíst er að 
sögn Benedikts að fjölgun lands-
réttardómara um einn breyti miklu 
til að leysa stíf luna.

„Það er spurning hvort rétt væri 
að fjölga dómurum við Landsrétt 
tímabundið um þrjá, af því að þrír 
dómarar dæma að jafnaði í hverju 
máli,“ segir Benedikt.

„Þá væri hægt að ná niður þess-

um hala og fækka svo dómurum 
þegar jafnvægi væri náð.“

Forseti Hæstaréttar segir erfitt 
að staðhæfa að álagið rýri gæði 
úrlausna. Fjölgun dómara myndi 
þó auka þau.

Málafjöldinn í Landsrétti og bið-
tíminn er að miklu leyti tilkominn 
vegna svokallaðs Landsréttarmáls 
sem dæmt var hjá Mannréttinda-
dómstólnum í Strassborg. Vegna 
þess dæmdu fjórir dómarar við 
Landsrétt ekki um skeið. Í kjölfarið 
þurfti að endurskipa nokkra dóm-
ara við réttinn. Allt dómskerfið 
hægði á sér meðan þessu vatt fram.

„Á því leikur enginn vafi að með 
dómi yfirdeildar Mannréttinda-
dómstólsins hefur sjálfstæði dóms-
valdsins verið styrkt. Dómurinn 
hefur ekki aðeins áhrif hér á landi 
heldur hjá öllum aðildarríkjum 
Evrópuráðsins,“ segir Benedikt.

„Aðild Íslands að mannréttinda-
sáttmálanum hefur haft mikil og 
jákvæð áhrif á íslenskt réttarfar.“ n

Leggur til tímabundna dómara við Landsrétt

Forseti Hæsta-
réttar telur að 
betra væri að 
fjölga dómurum 
við Landsrétt 
um þrjá tíma-
bundið en einn 
til frambúðar. 
Honum kemur 
á óvart hve 
mörg mál berast 
Hæstarétti. 
 fréttablaðið/
 anton brink

fréttaskýriNg  | 

Björn  
Þorláksson

bth 
@frettabladid.is

Afnema þrælahald og 
leggja niður au pair

ser@frettabladid.is

forNLeifar Útboð endurbóta við 
bæjarrústir Stangar í Þjórsárdal 
hefur verið auglýst af hálfu Fram-
kvæmdasýslunnar – Ríkiseigna 
(FSRE).

Fyrir dyrum stendur að byggja 
nýjan skála yfir bæjarrústirnar og 
er vonast til að framkvæmdir geti 
farið af stað í sumar.

Hönnunarstofan SP(R)INT Studio 
hefur hannað nýju yfirbygginguna 
sem leysir af hólmi þá gömlu sem 
hefur látið verulega á sjá „og því 
tímabært að færa aðstöðuna við 
rústirnar í nútímahorf,“ eins og segir 
á vef FSRE.

Að f ramk væmdum lok num 
verður aðstaða á þessum vinsæla 
ferðamannastað eins og best verður 
á kosið, eins og þar segir jafnframt.

Bærinn að Stöng er frá þjóðveldis-
öld og er talið að hann hafi farið í 
eyði árið 1104 eftir mikið öskugos 
í Heklu, en um það leyti er talið að 
byggð í dalnum hafi alveg lagst af.

Stangarbærinn var grafinn upp 
árið 1939 og byggt yfir hann svo fólk 
gæti áttað sig á búskaparháttum. n

Ný bygging yfir 
rústirnar á Stöng

Hér gefur að líta þrívíddarmyndir af verkefninu, en vinsælar gönguleiðir eru 
í og við Stöng í Þjórsárdal. Stöng er einn þekktasti bærinn frá þjóðveldisöld. 
Hann er talinn hafa farið í eyði árið 1104 eftir mikið öskugos í Heklu.  Mynd/fSrE

Það er spurning hvort 
rétt væri að fjölga 
dómurum við Lands-
rétt tímabundið um 
þrjá, af því að þrír 
dómarar dæma að 
jafnaði í hverju máli.

Benedikt Bogason,  
forseti Hæstaréttar

Annað árið í röð koma allir 
helstu fjárfestar landsins 
saman á Siglufirði til fundar 
við frumkvöðla í auðlinda-, 
orku- og umhverfismálum. 
Ráðherra nýsköpunar segir 
hátíðina gegna lykilhlutverki 
í að skapa Íslandi sérstöðu í 
loftslagsmálum.

Fjárfestahátíðin Norðanátt var 
haldin í fyrsta skipti í fyrri en þá var 
áherslan eingöngu á sprotaverkefni 
á Norðurlandi. Vegna þess hversu 
vel tókst til fyrir ári var ákveðið 
að stækka hátíðina verulega í ár og 
höfða til frumkvöðla og fjárfesta 
hvaðanæva af landinu.

Ef til vill er það til marks um 
gróskuna í grænni nýsköpun um 
allt land að viðbrögð fjárfesta og 
frumkvöðla voru slík að mun færri 
komust að en vildu.

Sérstök valnefnd var svo fengin 
til að velja þau þrettán verkefni sem 
frumkvöðlar fengu að kynna fyrir 
forsvarsfólki fjárfestingarsjóða og 
sjálfstæðum fjárfestum.

Kerfin eru of flókin
Áslaug Arna Sigurbjörnsdóttir, ráð-
herra háskóla, iðnaðar og nýsköp-
unar, segir fjárfestahátíðina Norða-
nátt þegar búna að sýna fram á hve 
mikil þörf sé á stóraukinni áherslu á 
stuðning við sprota og frumkvöðla 
um allt land.

„Það að tengja allar þessar ný-
sköpunarlausnir af öllu landinu við 
fjárfesta er liður í því að nýta auð-
lindir okkar betur og grípa tæki-
færin sem blasa við okkur á tímum 
þar sem allur heimurinn er að reyna 
að leysa sömu loftslagsverkefnin. 
Þetta er gríðarlega mikilvægt og við 
Íslendingar þurfum að átta okkur á 
því að við getum gert miklu betur í 
að nýta öll þessi tækifæri. Sérstak-
lega úti á landi, í námunda við auð-
lindirnar okkar.

Og það að fá allt þetta fólk hingað 
til Siglufjarðar til að sýna hvað 
frumkvöðlar um allt land eru kröft-
ugir og í mikilli sókn er ómetan-
legt,“ segir Áslaug.

Gróska grænnar nýsköpunar á Siglufirði

Aðstandendur 
Norðanáttar 
ásamt Áslaugu 
Örnu Sigur-
björnsdóttur, 
ráðherra há-
skóla-, iðnaðar 
og nýsköp-
unarmála og 
Guðlaugi Þór 
Þórðarsyni, 
ráðherra lofts-
lags-, orku- og 
umhverfismála. 
 MYNDir/ANÍTA 
 ELDJÁrN

Færri komust að 
en vildu á Fjár-
festahátíðina á 
Siglufirði í ár.

En hún segir nýja tíma og aukna 
sókn í nýsköpun á Íslandi ekki bara 
snúast um frumkvöðlana sjálfa eða 
fjárfestana. Hið opinbera þurfi að 
líta dálítið stíft í spegilinn og ein-
henda sér í að einfalda regluverk og 
rangala sem hafa einkennt íslenskt 
styrkjaumhverfi til þessa.

„Það verður bara að segjast eins 
og er að við höfum komið okkur 
upp of f lóknu og þungu kerfi til að 
styðja við alla þessa verðmætasköp-
un sem felst í öflugu frumkvöðuls-
starfi. Og það er líka of kostnaðar-
samt því við erum að verja alltof 
háum fjárhæðum í umsýslukerfi 
styrkjakerfanna.“

Þessu segist Áslaug vilja breyta og 
hefur sett sér það markmið sem ráð-
herra nýsköpunar að gera styrkja-
umhverfið sem mæti íslenskum 
frumkvöðlum einfaldara.

„Hið opinbera er með áttatíu sjóði 
á sínu forræði. Þetta er allt of mikið 
og eiginlega algjör frumskógur. 
Umsýslukostnaðurinn við þessa 
sjóði er hátt í 800 milljónir króna. 
Það er að mínu viti ekki góð nýting 
á fjármunum.

Ég hef verið ófeimin við að segja 
að það verði að vera algjört for-
gangsmál í mínu ráðuneyti að ein-
falda þetta kerfi og styðja þannig 
betur við öll þau frábæru sprota-
fyrirtæki sem við sjáum spretta upp. 
Við verðum að einfalda þeim leiðina 
í gegnum þennan frumskóg.“

Hátíð sem skiptir sköpum
Hún segir þetta helsta lærdóminn 
sem hún taki með sér úr samtölum 
og við fólk sem lifir og hrærist í 
nýsköpunarumhverfinu.

Fjárfestahátíðin á Siglufirði sýni, 

svo ekki verði um villst, að ef hið 
opinbera einfaldi sínar snúruflækjur 
þá muni ekki standa á frumkvöðlum 
eða fjárfestum að skapa verðmæti 
og sjá fólki fyrir lausnum sem eigi 
eftir að reynast ómetanlegar fyrir 
þjóð sem er á fleygiferð inn í græna 
framtíð.

„En svona heilt yfir þá verð ég að 
segja að maður fyllist eldmóði af að 
vera svona innan um allt þetta frá-
bæra og hugvitssama fólk hér á Siglu-
firði.

Öll þessi verkefni, allar þessar hug-
myndir. Þetta er með hreinum ólík-
indum. Það er gríðarlegur kraftur í 
íslenskri nýsköpun og því hvernig 
við Íslendingar ætlum að nálgast 
bætta nýtingu auðlindanna. Lykill-
inn er í hugvitinu og fólkinu. Það 
hefur fjárfestahátíðin hér á Siglufirði 
sannað,“ segir Áslaug Arna. n

Guðmundur  
Gunnarsson

ggunnars 
@frettabladid.is

Fréttablaðið  markaðurinn 930. mars 2023
FimmTuDaGur

halldór

Frá degi til dags
Leiðtogar 

þeirra allra 
eru svo 

forhertir 
afturhalds-

seggir að 
fullkomin 

óvissa 
er um á 

hvaða öld 
þeir lifa.

 Við verð-
um að búa 
þannig um 

hnútana 
að dyrnar 
geti verið 

opnar fyrir 
erlendri 

fjárfestingu 
í íslenskum 

grænum 
lausnum.

Sigmundur Ernir  
Rúnarsson

ser 
@frettabladid.is

Markmið stjórnvalda í loftslagsmálum og um full orku-
skipti kalla á skýra sýn og nýja nálgun sem mun byggja 
á markmiðum fyrir einstaka geira atvinnulífsins, 
aukinni áherslu á loftslagshagstjórn og forgangsröðun í 
þágu loftslagsmarkmiða á öllum sviðum samfélagsins. 
Mikilvægt er að tryggja samstarf ríkis, sveitarfélaga 
og atvinnulífs til þess að ná framangreindum mark-
miðum.

Við þurfum að fjárfesta í nýsköpun til þess að finna 
nýjar lausnir en einnig að innleiða þekktar lausnir til að 
leysa vandamálin sem við stöndum frammi fyrir.

Í gær fór fram nýsköpunarráðstefna á Siglufirði. Að 
ráðstefnunni stóðu Eimur og Norðanátt sem bæði 
eru nýsköpunarverkefni sem ráðuneytið hefur styrkt 
ásamt viðeigandi landshlutasamtökum og fyrir-
tækjum.

Ráðuneytið hefur auk þess gerst aðili að nýsköpunar-
verkefnunum Bláma, Orkídeu, Eygló og Gleipni. Allt 
eru þetta verkefni sem ganga út á að virkja hugvitið 
um land allt til þess að leita grænna lausna við þeim 
áskorunum sem við stöndum frammi fyrir.

Það á jafnt við um orkuskiptin, sem við ætlum okkur 
að klára, og um virkjun hugvitsins að enginn landshluti 
má sitja eftir. Áskoranirnar í loftslagsmálunum eru 
einfaldlega af þeirri stærðargráðu að það þurfa allir að 
leggjast á eitt og vinna saman við að leita lausna.

Bankað á dyrnar
Í desember síðastliðnum tók stýrihópur um eflingu 
umhverfis- og loftslagsvænna nýfjárfestinga – Græni 
dregillinn – til starfa. Markmiðið er að bæta ferla 
og þjónustu, allt frá hugmynd að rekstri. Þá er stýri-
hópnum ætlað að vera svokallað „one stop shop“ fyrir 
grænar erlendar nýfjárfestingar.

Við Íslendingar höfum lengi verið í þeirri stöðu að 
þurfa að sækja erlenda fjárfestingu til landsins. Sér-
staða okkar í orkumálum, metnaðarfull markmið 
ríkisstjórnarinnar og íslenskt hugvit veldur því að nú er 
bankað á dyrnar hjá okkur. Við verðum að búa þannig 
um hnútana að dyrnar geti verið opnar fyrir erlendri 
fjárfestingu í íslenskum grænum lausnum. Nýsköpun 
og hugvit um land allt eru lykilþættir í sókninni sem 
fram undan er. n

Grænar lausnir

Guðlaugur  
Þór Þórðarson 

umhverfis-, 
orku- og loftslags-

ráðherra

ser@frettabladid.is  

Dellur
Íslendingar eru delluþjóð í orði 
og æði. Þeim finnst gjarnan 
best að fylgja hjörðinni, hvort 
heldur er í háttum eða hugar-
fari. Það er enda erfitt að búa í 
fámenninu og skera sig úr, vera 
öðruvísi og annarskyns.

Og þetta á ekki síst við um 
talsmátann. Það apa allir allt 
upp eftir öðrum. Þess vegna er 
allt „geggjað“ á Íslandi og hefur 
verið um árabil. Og ef það er 
ekki „geggjað“ er það alveg 
„ógeðslega“ flott.

En svo kemur að því að 
landinn gefst upp á einsleitni 
orðanna og fer að fálma 
eftir einhverju nýju sem má 
tönnlast á næstu árin.

Tryllt
Nú er farið að bera á nýjasta 
orðinu.

Og það er „tryllt“. Fast-
eignasalar, svo einhverjir séu 
nefndir, eru byrjaðir að skipta 
út orðinu „geggjað útsýni“ og 
„geggjaður garður“ í „tryllt 
útsýni“ og „trylltan garð“.

Það var og.
Auðvitað eru f lestir lands-

menn fyrir lifandis löngu 
orðnir hundleiðir á orðskríp-
inu „geggjað“ yfir alla hluti í 
lífinu, en hvort þessi arftaki 
á tungu þeirra fari betur í 
munni en þetta ofnotaðasta 
orð á eyjunni í norðri, skal 
ósagt látið.

En það var samt „tryllt 
gaman“ að skrifa þennan 
pistil. n

Fjölmörgum þjóðríkjum sem stæra sig af 
því að búa við lýðræði – og gott ef ekki 
einhver mannréttindi – er í reyndinni 
stjórnað af hættulegum hrokagikkjum 
sem svífast einskis við að sanka að sér 

völdum til að hylja slóð spillingar og siðleysis.
Benjamín Netanjahú, forsætisráðherra Ísraels, 

er dæmi um dreissugan ofstopamann af þessu 
tagi. Hann fer fyrir einni hættulegustu aftur-
haldsstjórn sem setið hefur að völdum í landinu 
um áraraðir – og er þar raunar af nógu að taka í 
rysjóttri sögu þjóðanna fyrir botni Miðjarðar-
hafs.

Netanjahú hrökklaðist frá völdum fyrir fáum 
árum vegna spillingarmála eftir að hafa verið 
þaulsætinn á stóli forsætisráðherra í Ísrael, en 
náði valdataumunum á nýjan leik undir lokin á 
síðasta ári með fulltingi hægrisinnuðustu flokka 
landsins.

Og leiðtogar þeirra allra eru svo forhertir 
afturhaldsseggir að fullkomin óvissa er um á 
hvaða öld þeir lifa. Itamar Ben-Gvir, leiðtogi 
Gyðinglegs valds, hefur verið ákærður fyrir 
hatursorðræðu og er einbeittur stuðningsmaður 
hryðjuverkasamtaka strangtrúaðra gyðinga. 
Aryeh Deri sem leiðir rétttrúnaðarflokkinn 
Shas, hefur verið fundinn sekur um skattsvik, 
mútuþægni og fjársvik. Bezalel Smotrich fer 
fyrir Trúarlega zíonistaflokknum og berst fyrir 
aðskilnaði gyðinga og araba á fæðingardeildum 
og er alræmdur fyrir þau orð sín að Palestínu-
menn séu ekki til. Loks þarf að nefna Avi Maoz, 
formann Noam-flokksins sem vill leggja af 
gleðigöngur í landinu og talar gegn því að konur 
fái jöfn tækifæri á við karla í hernum.

Fimmta íhaldið í þessari stæku stjórn er svo 
auðvitað karlpungurinn Netanjahú sem bítur 
höfuðið af skömminni í svikum og prettum. 
Hann er klappaður upp af þessum forpokuðu 
fjórmenningum sem að ofan eru taldir og 
freistar þess nú með bellibrögðum að draga úr 
völdum dómstóla í landinu og auka völd sín á 
þeirra kostnað.

Það myndi merkja að ríkissaksóknari landsins 
gæti ekki lengur lýst því yfir að forsætisráðherra 
landsins sé vanhæfur til að gegna starfi sínu, en 
þar með yrði erfiðara að bola svikamanni úr 
embætti sem hefur ítrekað verið sakaður um 
spillingu og fjársvik.

Þessu fyrirhugaða valdaráni og árás á lýðræðið 
í landinu hefur verið svarað með viðamestu og 
fjölmennustu mótmælum í sögu Ísraels. Það er 
vel.

En við blasir hins vegar hugmyndafræði 
hægra íhaldsins, að taka sér dómsvald í bland 
við framkvæmdavaldið og sulla raunar þrískipt-
ingu valdsins saman í einn súran graut.

Það eru svona karlar sem heiminum stendur 
hætta af. Þeim stendur ógn af lýðræði. n

Hrokagikkir

Kynntu þér 
dreifingu

Fréttablaðsins

Skannaðu kóðann í 
snjalltækinu þínu

Nánari upplýsingar
www.frettabladid.is/stodsidur/dreifing 

Á uppgangsárunum 
eftir seinna stríð 

vorum við með svo-
kallað fjölgengi. Gengi 

krónunnar var mis-
jafnt eftir því hvað 

menn voru að fást við. 
Nú notum við marga 

gjaldmiðla. Þetta 
veldur sams konar 

samkeppnisskekkju í 
atvinnulífinu.

Fá hugtök hafa jafn jákvæða skír-
skotun og þjóðarsátt. Það á rætur í 
velheppnaðri kerfisbreytingu fyrir 
33 árum.

Aðgerðin fékk ekki heitið 
þjóðarsátt fyrir fram. Það gerðist 
þegar í ljós kom að hún skilaði 
góðum árangri bæði fyrir launa-
fólk og fyrirtæki.

Þjóðarsáttin byggðist ekki á vin-
sældaaðgerðum eins og auknum 
millifærslum og skattalækkunum. 
Kjarninn í óskum forystumanna 
launafólks og atvinnurekenda 
snerist hins vegar um grund-
vallarumskipti í efnahagslífinu: 
Að fastgengi yrði fest í sessi í stað 
sveigjanlegrar gengisstefnu.

Þessu fylgdu nokkrar hliðar-
ráðstafanir. Á grunni þessarar 
miðjuhugmyndafræði var unnt 
að tryggja stöðugleika og verja 
kaupmátt með hófsömum kjara-
samningum í áratug.

Vinsældaaðgerðir
Þjóðarsáttarhugtakið hefur síðan 
skotið upp kolli með reglulegu 
millibili án þess að menn hafi velt 
mikið fyrir sér um hvað sáttin ætti 
að snúast.

Nú er hald flestra að þjóðarsátt 
felist í því að ríkissjóður taki á sig 
í einu eða öðru formi þær launa-
kröfur, sem atvinnulífið segir að 
verðmætasköpun þjóðarbúsins 
standi ekki undir.

Vinsælar ráðstafanir af þessu 
tagi eru skammgóður vermir. 
Verðbólguáhrif af innistæðu-
lausum launahækkunum koma 

fram strax. En séu vinsælar lausnir 
ríkissjóðs ekki að fullu fjármagn-
aðar, með óvinsælum aðgerðum, 
koma verðbólguáhrifin bara fram 
síðar.

Þetta er ein skýringin á því að 
við búum nú við jafn mikla verð-
bólgu og þær þjóðir sem glíma við 
orkukreppu.

Skekkjur
Þjóðarbúskapurinn blómstrar. En 
samt eru í honum skekkjur, sem 
valda misrétti og draga úr hag-
kvæmni. Afleiðingarnar koma 
meðal annars fram í minni hag-
vexti á mann en í grannlöndunum, 
óstöðugleika og ókyrrð á vinnu-
markaði.

Á uppgangsárunum eftir seinna 
stríð vorum við með svokallað 
fjölgengi. Gengi krónunnar var 
misjafnt eftir því hvað menn 
voru að fást við. Nú notum við 
marga gjaldmiðla. Þetta veldur 
sams konar samkeppnisskekkju í 
atvinnulífinu.

Lengi vel greiddu fyrirtæki mis-
munandi vexti eftir pólitískum 
ákvörðunum. Nú búa venjuleg lítil 
og meðalstór fyrirtæki í allt öðru 
vaxtahagkerfi en útflutningsfyrir-
tækin. Seðlabanki Íslands stjórnar 
öðru en Seðlabankar Evrópu og 
Bandaríkjanna hinu.

Misréttið bítur svo enn fastar 
þegar kemur að ungu fólki. Það 
borgar með vöxtum þrjár íbúðir en 
fær eina. Í Danmörku borgar það 
eina og hálfa íbúð og fær eina eins 
og íslensk útflutningsfyrirtæki.

Pilsfaldakapítalismi
Eftir stríð vorum við með gjald-
eyrishöft og innflutningshöft. Nú 
erum við ekki með innflutnings-
höft en rúmlega heila þjóðarfram-
leiðslu í gjaldeyrishöftum vegna 
takmarkana á erlenda fjárfestingu 
lífeyrissjóða. Engin vestræn þjóð 
er með jafn umfangsmikil gjald-
eyrishöft.

Þetta veldur því að gamla 
krónan er óhæfur mælikvarði á 

Þjóðarsátt um eitthvað

Þorsteinn 
Pálsson

n Af Kögunarhóli 

hagkvæmni og verðmætasköpun. 
Þess vegna verða útflutningsfyrir-
tækin að nota erlendar myntir.

Í annan stað valda þessi gjald-
eyrishöft því að skattpeningar 
almennings í lífeyrissjóðum eru 
uppistaðan í eiginfé allra banka og 
allra helstu fyrirtækja í viðskiptum 
við bankana. Þetta er mesti pils-
faldakapítalismi á Vesturlöndum.

Þrjár leiðir
Hvað er til ráða?

Ein leið er að hjakka í sama far-
inu. Hitt er bara spurning um tíma 
hvenær það endar með ósköpum. 
Ríkisstjórnin er á þeirri vegferð.

Önnur leið er kerfisbreyting eins 
og 1960 og 1990 með félagslegum 
hliðarráðstöfunum. Nýr stöðugri 
gjaldmiðill, jafnari samkeppnis-
staða, afnám fjármagnshafta og 
aukið einkafjármagn í atvinnulíf-
inu. Viðreisn talar fyrir miðju-hug-
myndafræði af þessu tagi.

Þriðja leiðin er að fara lengra 
til vinstri með millifærslum eins 
og í gamla daga. Þá verða útflutn-
ingsfyrirtækin í hagstæða vaxta-

hagkerfinu skattlögð til að færa 
peninga til ungra húsnæðiskaup-
enda í óhagstæða vaxtahagkerfinu. 
Samfylkingin kúventi frá kerfis-
breytingaleið yfir í þessa milli-
færsluleið í haust sem leið.

Valið
Viðreisn og Samfylking skilgreina 
skekkjuna í hagkerfinu og mis-
réttið eins, en velja ólíkar hug-
myndafræðilegar lausnir.

Millifærsluleiðin er betri en 
að hjakka í sama farinu, en er 
samt arfavitlaus hagfræði. Það er 
skynsamlegra og haldbetra að ná 
fram bæði réttlæti og heilbrigðu 
efnahagsumhverfi með kerfis-
breytingu.

Líklegt er að forsætisráðherra 
reyni fremur að þróa þjóðarsáttar-
umræðuna í átt að vinstri lausnum 
Samfylkingar en miðjuhugmynda-
fræði Viðreisnar. Spurningin er 
hversu langt sjálfstæðismenn og 
framsóknarmenn eru tilbúnir að 
fara í þá átt.

Svo gætu kjósendur bara valið 
leið í næstu kosningum. n

Málarar
Við erum löggiltir málarar.  

Tökum að okkur öll verkefni, 
stór og smá. Gerum tilboð eða 
tímavinnu og erum mjög sann-

gjarnir.  Endilega hafa samband 
í síma 782 4540 eða í   

loggildurmalari@gmail.com

HSH
Þrif og flutningar 

Tökum að okkur regluleg þrif fyrir 
sumarhús, hótel, gistiheimili og 

fyrirtæki. Almennar ræstingar, auka 
þrif og ýmis önnur þjónusta.

Erum staðsett á Suðurlandi. 
Gerum tilboð  

sem hentar þínum þörfum.

Hægt er að nálgast frekari  
upplýsinga í síma 792-1727  

eða í tölvupóst á  
hshflutningar@gmail.com

HSH þrif og flutningar ehf.  
er fyrirtæki með persónulega þjónustu 

sem er með 10 ára reynslu í þrifum  
og flutningum.

Tökum að okkur regluleg þrif fyrir 
sumarhús, hótel, gistiheimili og  

fyrirtæki. Almennar ræstingar, auka 
þrif og ýmis önnur þjónusta.
Erum staðsett á Suðurlandi. 

Þjónustum ma. Höfuðborgarsvæðið  
og allan SV-hluta landsins. 

Gerum tilboð   
sem hentar þínum þörfum.

Veðurstofureitur
Á fundi umhverfis- og skipulagsráðs þann 22. mars 2023 var lögð fram skipulagslýsing, dags. 7. mars 
2023, vegna nýs deiliskipulags fyrir Veðurstofureit. Í tillögunni sem lögð er til felst að koma fyrir nýrri 
íbúabyggð ásamt þjónustu á Veðurstofuhæð. Að greina núverandi horf Veðurstofuhæðar og næsta 
nágrennis svo byggja megi undir heildstætt nýtt íbúðahverfi á miðsvæði ásamt þjónustu með sterkum 
vistvænum áherslum í sátt við núverandi umhverfi. Að leita uppi styrkleika rýmisins á svæðinu og flétta 
saman við borgarsamhengið næst reitnum í Hlíðum og Kringlu. Að koma fyrir nýrri 7m breiðri tengingu 
sem þjónar öllum virkum ferðamátum undir Bústaðaveg og tengja saman norður–suðurás milli Stigahlíðar 
og Beykihlíðar/Birkihlíðar (Suðurver og Klettaskóli). Að skoða þróunar- og uppbyggingarmöguleika lóða 
á reitnum, hæðir húsa, stakstæð eða í klösum ásamt samnýtingu rýma.Að finna hæfilegt nýtingarhlutfall 
nýbygginga á reitnum. Að skoða bílastæðakröfur og bílastæðahús ásamt fyrirkomulagi á aðgengi ökutækja 
inn á íbúðareitinn sem gengur í aðalatriðum út á samnýtingu með Veðurstofunni.Að deilihagkerfið eigi að 
geta þjónað öllum íbúum reitsins.Að staðsetja 5-7 íbúa sambýli fyrir fatlaða. Að skilgreina útivistarsvæði 
fyrir íbúa reitsins og núverandi nágranna. Gert er ráð fyrir að byggingarmagn á reitnum skiptist á milli 
Græns húsnæðis framtíðarinnar á veðurhæðinni, Variat - hagkvæms húsnæðis og Bjargs íbúðafélags.Gert 
er ráð fyrir að starfsemi þjónustustofnunar á Veðurstofureit (Veðurstofa Íslands) muni alfarið færast yfir á 
lóð nr. 7 við Bústaðaveg með nýbyggingarreit vestan við núverandi byggingu. Byggingarreitur Veitna ohf. 
undir framtíðarstækkun kaldavatnsgeymis verður staðsettur sunnan við hlið núverandi geymis. Óskað er 
eftir að ábendingar/umsagnir berist eigi síðar en 4. maí 2023.

Lýsingin er aðgengileg á vef Reykjavíkurborgar, reykjavik.is undir skipulag í kynningu.

Umhverfis- og skipulagssvið Reykjavíkur

Á síðustu vikum hefur málefni 
Borgarskjalasafns verið í brenni-
depli fólks í Reykjavík sem og 
þeirra sem treysta á safnaheiminn 
í rannsóknum sínum. Ástæðan er 
sú að nýverið samþykkti borgar-
ráð að leggja niður Borgarskjala-
safnið, flytja það í heilu lagi í fangið 
á Þjóðskjalasafni, ákvörðun sem 
virðist runnin undan rifjum borgar-
stjórans í Reykjavík Dags B. Eggerts-
sonar. Þetta óheillaspor er stigið 
í mikilli f ljótfærni og án nokkurs 
skilnings á mikilvægi Borgarskjala-
safns fyrir íbúa Reykjavíkur, skóla-
kerfið og vísindaheiminn. Ekkert 
hefur verð hlustað á rök fagfólks 
og óvissuferðin sem boðið er upp á 
er því miður dæmd til að enda úti 
í skurði.

Vísindamenn innan hug- og 
félagsvísinda eru þó eins vísari og 
það er að borgarfulltrúar meiri-
hlutaflokkanna gera sér nákvæm-
lega enga grein fyrir mikilvægi 
Borgarskjalasafns sem lýðræðis-
stofnunar sem vísar borgurunum 
veginn í glímu þeirra við sjálfa sig 
og kerfið. Ég geri því skóna í nýlegri 
grein sem birtist hér í Fréttablað-
inu að það væri illa komið fyrir 
Pírötum, af öllum f lokkum, að 
treysta sér til að ganga milli bols 
og höfuðs á þeirri upplýsingaveitu 
sem Borgarskjalasafnið vissulega er. 
Í þessari grein langar mig til að velta 
fyrir mér tengslum Samfylkingar 
og safnsins – hvað gætu þeir lært 
af þessum gjörningi, f lokkur sem 
kennt hefur sig við sósíaldemókrat-
ísk gildi – raunir okkar smæstu 
bræðra og systra. Viðfangsefnið hér 
á eftir verður fátækt, málefni sem ég 
hef fjallað um í mínum rannsókn-
um á undanförnum aldarfjórðungi 
í einni eða annarri mynd.

Fátækranefnd Reykjavíkur var 
stofnuð árið 1822 og starfaði til árs-
ins 1935 þegar framfærslulög voru 
samþykkt á Alþingi. Framfærslu-
nefnd Reykjavíkur tók við hlut-
verki Fátækranefndar og starfaði 
til ársins 1967 þegar Félagsmálaráð 
Reykjavíkur var stofnað. Í dag heitir 
Félagsmálaráð Velferðarráð og 
hefur eftirlit með störfum Velferð-
arsviðs Reykjavíkur. Heiða Björk 
Hilmarsdóttir, borgarfulltrúi Sam-

fylkingar og fyrrverandi varafor-
maður flokksins er formaður ráðs-
ins. Það má því segja að fátækramál 
hafi verið á borði Samfylkingar nú 
um nokkurt skeið. Umfjöllun um 
fátækt í Reykjavík er reglulegt við-
fangsefni í fjölmiðlum á Íslandi en 
af henni mætti ráða að fyrirbærið sé 
nýtt af nálinni, að það hafi skotist 
upp á yfirborðið á síðustu árum. Til-
raunir til að skilja fátækramál eru að 
mínu viti oft mjög takmarkaðar.

En hvað getum við lært af fátækt-
ar umræðunni? Fát æk ranef nd 
greiddi fyrir alla félagslega aðstoð í 
Reykjavík á líftíma sínum. Viðtöku 
styrkja fylgdi víðtæk réttindaskerð-
ing, einstaklingar misstu til dæmis 
kjörgengi sitt þar til félagsleg aðstoð 
hafði verið endurgreidd. Árið 1915 
hóf Fátækranefnd nákvæma skrá-
setningu á samskiptum sínum við 
alla þá sem sóttust eftir aðstoð frá 
nefndinni. Þetta voru yfirgripsmikil 
vinnuplögg nefndarinnar og upp-
lýsingasöfnunin líklega af leiðing 
fólksfjölgunar sem varð í Reykja-
vík frá aldamótunum 1900 til 1915. 
Þessi skjöl eru geymd í Borgarskjala-
safni og eru nefnd Þurfamanna-
ævir – en þeir sem þáðu fátækra-
styrki voru kallaðir þurfamenn 
eða þurfalingar. Heimildin geymir 
ítarlegar skrár 11.539 einstaklinga 
sem sóttust eftir aðstoð og skrárnar 
ná frá 1915 til 1958. Þó svo skrárnar 
í Þurfamannaævum séu kenndar 
við einn einstakling, oftast heimilis-
föður, er augljóst að heilu fjölskyld-
urnar lifðu af aðstoðinni – fjöldinn 
er því mikið meiri.

Fátækt í Reykjavík var almenn og 
stór hluti bæjarbúa átti á hættu að 
þurfa að leita félagslegrar aðstoðar. 
Hættan á slysum eða veikindum olli 
því að fólk vóg salt á skilum þess að 
vera „þurfamaður“ eða „daglauna-
maður“. Þurfamannaævir gefa skýra 
mynd af viðhorfi ráðamanna til 
fátæktar og fátæks fólks. Það sem 
helst einkenndi þau var aðgrein-
ingin á þeim sem voru styrkþurfi 
af ástæðum sem ráðamenn töldu 
óviðráðanlegar og hinna sem voru 
styrkþurfi vegna eigin breyskleika.

Augljóst er að frá þeim ein-
staklingum sem þáðu styrki frá 
Fátækrarnefnd hefur runnið stór 
ættbogi. Margir ættingjar þessa 
fólks leita reglulega til Borgarskjala-
safns til að fá upplýsingar um áa 
sína, vilja fræðast um baráttu fólks 
fyrir brauðinu og hvernig lífið gat 
oft leikið fátæka grátt. Nú er spurn-
ingin þessi: Vilja afkomendur fólks 
sem skapaði og byggði upp borgina 
að viðkvæm skjöl um ættingja sína 
séu á einhvern hátt í uppnámi?

Hafa verður í huga að jafnvel 
þó að þessum gögnum verði ekki 
fórnað – hent í f lokkunarstöð 
Sorpu (ef hún er enn starfandi) – þá 
hafa starfsmenn Borgarskjalasafns 
unnið hörðum höndum að undan-
förnu við að gera þetta f lókna 
og margbrotna efni aðgengilegt 
fyrir íbúa Reykjavíkur og vísinda-
heiminn. Þetta þekki ég vegna þess 
að fyrrum nemandi minn, Finnur 
Jónasson sagnfræðingur og núver-
andi starfsmaður Borgarskjala-
safns, vann með þessi skjöl þegar 
hann var í námi hjá mér í sagn-
fræði og hefur haldið áfram rann-
sóknum sínum á þessum gríðarlega 
heimildagrunni. Hugmynd hans 
er að vinna með þetta umfangs-
mikla efni þannig að það auðveldi 
hugsanlegum notendum að nálgast 
það, hvar í sveit sem þeir eru settir. 
Þetta er dæmi um hvernig starfs-
menn Borgarskjalasafns vinna. Þeir 
miðla einnig efni út í samfélagið og 
gera Reykvíkingum kleift að fjalla 
um málefni eins og fátækt á upp-
lýstan hátt og hjálpa þannig til 
dæmis stjórnmálamönnum að taka 
skynsamlegar ákvarðanir í jafn við-
kvæmum málum og fátækt. Til að 

glíma við f lókið viðfangsefni eins 
og fátækt verður að fjalla um fyrir-
bærið í sögulegu samhengi, annars 
verða aðgerðir ómarkvissar og fálm-
kenndar. Vinna Finns með fátækra-
gögnin og annað sögulegt efni sem 
vistað er á Borgarskjalasafni er 
líkleg til að auka líkurnar á örugg-
ari stjórnsýslu og betri úrvinnslu á 
örlögum þeirra sem þurfa á aðstoð 
að halda í samtímanum.

Í mínum eigin rannsóknum á 
fátækt hef ég beint sjónum mínum 
að málaflokknum á 18. og 19. öld og 
hef birt margt af þeim í ritröðinni 
Sýnisbók íslenskrar alþýðumenn-
ingar sem ég hef ritstýrt ásamt 
öðru góðu fólki í aldarfjórðung. 
Ég hef gengið svo langt að tala um 
ákveðna „menningu fátæktar“, að 
það hafi alltaf á Íslandi verið gert 
ráð fyrir að fátækt þrifist hér á 
landi. Ég er ekki frá því að það við-
horf ríki enn þegar málaflokkurinn 
er til umræðu í Reykjavík. Ég er í 
það minnsta sannfærður um að 
Samfylkingin gæti nýtt sér gögnin í 
Borgarskjalasafni til að skilja mála-
flokkinn betur í þeirri viðleitni að 
ná tökum á fátækt í Reykjavík sam-
tímans. n

Allt þetta mál sýnir 
hve sorgleg framganga 
stórlaxanna og horn-
síla þeirra er gagnvart 

litlu samfélagi austur á 
fjörðum.

Nú er spurningin þessi: 
Vilja afkomendur 

fólks sem skapaði og 
byggði upp borgina 

að viðkvæm skjöl um 
ættingja sína séu á ein-
hvern hátt í uppnámi?

Samfylking fátæktar

Sigurður Gylfi 
Magnússon 
prófessor í menn-
ingarsögu við 
Háskóla Íslands

Blaðið í dag  og safn eldri blaða á  frettabladid.is

Nudd Nudd Nudd
Slökunarnudd í miðbæ 

Reykjarvíkur. Lausir tímar. 
Sími 694 7881, Janna.

Í umræðum um laxeldisórana 
í Seyðisfirði hefur margt verið 
rætt og reynt. Biðlað hefur verið 
til stjórnvalda bæði í héraði og á 
landsvísu sem hafa skellt skolla-
eyrum við skýrum vilja íbúanna. 
Það hefur með réttu verið gagnrýnt 
en við skulum ekki gleyma að skila 
skömminni til forsvarsmanna Fisk-
eldis Austfjarða sem með frekju, 
græðgi og annarri of beldishegðun 
ætla sér að troða þessu niður um 
kokið á samfélaginu. Það eru þeir 
sem eiga að svara fyrir hegðun sína, 
af hverju böðlast er svona áfram.

Öllu almennilega siðuðu fólki 

blöskrar svona framferði. Enda hafa 
viðbrögð Norðmanna við greinar-
korni mínu í Dagsavisen verið eftir 
því. Þar hafa vaknað spurningar um 
framgöngu Fiskeldis Austfjarða og 
hinna norsku eigenda þess. Gengi 
hlutabréfa SalMar er á hreyfingu 
niður. Orðspor íslenskra stjórnvalda 
sömuleiðis.

Allt þetta mál er enda eins og eins 
og súrrealískur Fóstbræðra-skets. 
Allt þetta mál sýnir hve sorgleg 
framganga stórlaxanna og hornsíla 
þeirra er gagnvart litlu samfélagi 
austur á fjörðum. Allt þetta mál 
gerir Íslendinga að athlægi.

Ég sný mér því beint til þín, Jens 
Garðars og Fiskeldis Austfjarða: 

Hversu lengi ætlið þið að láta hafa 
Íslendinga að fíf lum og ykkur að 
ginningarfíflum? Ætlið þið að láta 
þessa umræðu spinnast áfram til 
skaða fyrir norsku hluthafana sama 
hvað kostar? Eða á að spyrja – sama 
hvað græðist? Eða, svo vitnað sé til 
þáverandi forsetaframbjóðanda, 
Guðna Th. Jóhannessonar – Hafið 
þið enga sómakennd? n

Laxafars-i

Eyjólfur  
Þorkelsson 
heimilislæknir 
og meðlimur í 
Félagi lækna gegn 
 umhverfisvá

Jóhanna Eva segir það gríðarlega mikilvægt að halda til haga gömlu handverki, áhöldum, aðferðum og öðru. Það vitnar til um söguna og gerir okkur kleift að 
tengjast fólkinu sem fór á undan okkur. Sjálf er hún áhugamanneskja um allt sem gamalt er og sækir mikið í það.  Mynd/Eyþór Bjarnason

Tímahylki saumakvennanna  
er að finna í búð á Ísafirði
Að stíga inn í Földu hannyrðaverslun og saumastofu á Ísafirði er eins og að ganga inn í 
tímahylki til ársins nítjánhundruð. Þar úir allt og grúir af fallegum munum og handverks-
vörum; gömlum, splunkunýjum og nýjum í gömlum stíl. 2

Danir hafa áhyggjur af vaxandi 
notkun ungmenna á nikótínvörum. 
 FrÉTTaBLaÐIÐ/GETTy

elin@frettabladid.is

Íbúar á Jótlandi í Danmörku 
hafa sent bréf til Sophie Løhde, 
innanríkis- og heilbrigðisráðherra, 
þar sem þeir lýsa yfir verulegum 
áhyggjum vegna nikótínvenja 
unglinga, að því er danska ríkis-
útvarpið greinir frá. „Undanfarin 
ár höfum við verið að sjá að neysla 
barna og ungmenna á nikótín-
vörum eins og neftóbaki, nikótín-
púðum og rafréttum hefur verið að 
aukast mikið,“ segir í bréfinu.

Einnota rafrettur eru mjög 
vinsælar en þeim er hent eftir 
ákveðinn fjölda blástra. Þær inni-
halda bragðefni eins og melónu 
eða piparmintu og höfða mjög til 
ungs fólks. Puffbar eru þær kall-
aðar í Danmörku. Í bréfinu segir 
að heilbrigðisnefnd á svæðinu sé 
að berjast við ósanngjarna her-
ferð markaðsafla þegar kemur 
að nikótínvörum. Til dæmis fer 
sú markaðssetning fram á sam-
félagsmiðlum eins og Snapchat og 
TikTok.

Slæm þróun
Margt bendir til þess að það sé 
ekki einvörðungu á Jótlandi sem 
ungt fólk ánetjist nikótínvörum. 
Tölur frá danska heilbrigðis-
eftirlitinu segja að 14% barna á 
aldrinum 15 til 19 ára noti slíkar 
vörur. Skólayfirvöld hafa verið 
að fræða ungmenni um hættuna 
af neyslu þessara efna. Samt sem 
áður fjölgar þeim stöðugt sem 
falla fyrir nikótíninu. Með bréfinu 
hvetja þau heilbrigðisráðherra til 
að skoða löggjöfina og hvort hægt 
sé að spyrna við fótum í þessari 
þróun. n

Nikótín og börn

Alla daga
gegn kulda og sól

Apótek, Hagkaup og Fjarðarkaup
www.celsus.is

mailto:jme@frettabladid.is

Jóhanna Eva Gunnarsdóttir 
hefur rekið Földu á Ísafirði síðan 
í október 2022. „Þetta var löng 
fæðing og í raun átti ég ekki krónu 
í þetta nema saumavélarnar og þau 
verkfæri sem ég þurfti. Það varð 
allt í einu sprenging í faginu eftir 
áramót og helst þyrfti ég að klóna 
mig til að anna eftirspurn, eða fá 
inn aðra manneskju á saumastof-
una,“ segir Jóhanna og hlær.

„Í dag er ég helst í viðgerðum og 
breytingum á þjóðbúningum. Á 
næstu mánuðum mun ég breyta 
örlítið um stefnu og færa mig inn 
í sérsaum, breytingar og lagfær-
ingar fyrir stærri viðburði eins og 
fermingar, árshátíðir og brúðkaup 
sem dæmi. Svo er stefnan tekin á 
að bjóða upp á ýmis saumanám-
skeið og sauma þjóðbúninga.“

Orðin ekta Ísfirðingur
Jóhanna er menntaður kjóla-
meistari og hefur klárað eitt 
ár í diplómu í textíl við Mynd-
listarskólann í Reykjavík. „Ég hef 
mikla þörf fyrir það að afla mér 
þekkingar á hannyrðum, listum, 
textílforvörslu og fornleifafræði. 
Ég hef sótt ýmis námskeið tengd 
íslenska þjóðbúningnum og svo 
er nýjasta nýtt bútasaumurinn. Ég 
er líka hrifin af víravirki, hef lokið 
námskeiði í því og stefni á að afla 
mér frekari þekkingu á því í fram-
tíðinni. Mig langar að klára seinna 
árið í textílnáminu en þegar það 
átti að hefjast var ég að eiga fjórða 
og yngsta barnið okkar Eyþórs 
Bjarnasonar.“

Í janúar 2021 fluttu þau skötu-
hjúin til Ísafjarðar, sem var 
nokkuð stórt stökk fyrir Jóhönnu. 
„Eyþór er frá Ísafirði og Bolungar-
vík og öll hans fjölskylda er héðan. 
Ég þekkti engan nema tengda-
fjölskylduna og það tók smá tíma 
að komast inn í samfélagið. Í 
dag finnst mér ég þó verða orðin 
Ísfirðingur, sérstaklega eftir að 
Falda opnaði,“ segir Jóhanna.

Ástríðan fæddist óvart
Jóhanna skráði sig á sínum tíma 
óvart í fatasaum í Tækniskólanum 
í Reykjavík, haldandi að um fata-
hönnunarnám væri að ræða. „Ég 
komst að því í fyrsta sníðagerðar-
tímanum, en varð í raun ástfangin 
af þessu fagi því ég hef alltaf haft 
gaman af saumaskap og handverki. 
Ég fékk mína fyrstu saumavél sex 
ára gömul. Hún var reyndar bara 
barnasaumavél en ég gat saumað 
ýmislegt fyrir dúkkurnar. Tólf ára 
fékk ég svo alvöru heimilissauma-
vél og þá varð ekki aftur snúið,“ 
segir Jóhanna.

„Ein af mínum fyrstu minn-
ingum er ég að leika mér í tölu-
boxinu hennar ömmu og svo þegar 
ég sá, eða tók eftir, upphlut í fyrsta 
skiptið. Líklega hef ég verið um sjö 
ára og þá þegar var komin ástríða 
hjá mér fyrir að læra að sauma, og 
þarna fæddist draumurinn um 
að sauma mér upphlut. Í dag er 
markmiðið að sauma alla íslensku 
þjóðbúningana og deila þekkingu 
minni til annarra sem eiga sama 
draum og ég sem barn.“

Fataviðgerðir fyrir jörðina
Jóhönnu finnst sem skilningur um 
mikilvægi endurnýtingar sé sífellt 
að aukast. „Við höfum aðeins eina 
jörð og framleiðsla á textíl hefur 
neikvæð áhrif á umhverfið og sam-
félagið. Áhrifin magnast samhliða 
því sem fólk kaupir meira og notar 
í styttri tíma og það er ljóst að lífs-
stíll sem felur í sér að nýta hráefni 
einu sinni og farga svo endanlega, 
gengur ekki upp til lengdar.

Sökum lágs verðs kaupum við 
oft flíkur án þess að hugsa út í 
hvort við þurfum á þeim að halda, 
hve lengi þær munu að endast 
eða hvort við eigum eitthvað sem 
hefur sama notagildi. Eftir því sem 

vöruverð lækkar er fólk ólíklegra 
til að fara með flíkur í viðgerð. Með 
lægra vöruverði minnka gæðin og 
endingartíminn styttist. En með 
því að nýta sér viðgerðarþjónustu 
eða gera við sjálfur má oft tvöfalda 
endingartíma flíkur.

Góð leið til að draga úr neyslu 
er að kaupa fáar flíkur, góðar og 
vandaðar. Einnig er gott að spyrja 
sig hvort innkaupin veiti okkur 
raunverulega hamingju. Auk þess 
er virkilega gaman að eiga sér-
saumaða flík sem þú hannar alveg 
sjálf/ur/t og passar fullkomlega.

Það er mikil vakning hjá fólki 
um að láta gera frekar við heldur 
en að hlaupa strax í næstu verslun 
og kaupa nýtt. Þetta er kannski 
öðruvísi hér á Ísafirði enda er 
fataúrvalið nokkuð takmarkað. 
Mikið af því sem kemur inn á 
stofuna eru úlpur og annar dýr úti-
fatnaður sem er hagstæðara að laga 
en að henda. Einnig sinni ég mikið 
breytingum á nýjum fötum eins 
og að stytta buxur og jakkaermar, 
stytta eða þrengja kjóla og fleira. 
Mest er að gera í kringum brúð-
kaup, árshátíðir, fermingar og jólin 
því þá vill fólk að flíkurnar passi 
sem allra best. Fólk er auðvitað 
mismunandi vaxið og staðlaðar 
stærðir í verslunum passa sjaldnast 
fullkomlega,“ segir Jóhanna.

Með söguna í saumavélinni
Reglulega koma breytingar og 
lagfæringar á gömlum fatnaði eða 
handverki inn á borð til Jóhönnu 
sem henni þykir sérlega dýrmætt. 
„Mest eru konur að koma með 
upphlut í breytingu eða peysuföt 
ömmu eða mömmu sem þær vilja 

Jóhanna María 
Einarsdóttir

jme 
@frettabladid.is 

Jóhanna Eva 
segir fólk vera 
orðið með-
vitaðra um að 
endurnýta og 
gera frekar við 
fatnað í stað 
þess að henda 
honum og 
kaupa bara nýtt. 
 Mynd/EyÞóR 
 BJARnASon 

Verslunin er eins 
og tímahylki þar 
sem hægt er að 
gleyma sér við 
að skoða alls 
konar gamla 
hluti, blúndur 
og fleira. 
 MyndiR/ 
 JóHAnnA EVA

Jóhanna man eftir sér sem lítilli stelpu að leika sér að töluboxi ömmu sinnar. 

Hér má meðal annars sjá hundrað 
ára gamlar heklunálar úr beini og 
gamalt víravirki.  

nota á þorrablóti. Einstaka sinnum 
fæ ég að sauma upp gamalt hand-
verk í púða. Eitt sinn hlaut ég þann 
heiður að sauma 70 ára gamalt 
milliverk í rúmfatnað, sem var 
virkilega gaman.

Einu sinni komu inn gömul og 
virkilega vönduð jakkaföt sem 
höfðu verið sérsaumuð handa afa 
fermingardrengsins. Það var mér 
heiður að breyta þeim og skoða 
hvernig þau voru saumuð á sínum 
tíma. Einnig hef ég fengið inn 
gamla brúðarkjóla í breytingu. Í 
einum kjólnum höfðu bæði amma 
og móðir brúðarinnar gift sig. Það 
koma reglulega inn skírnarkjólar 
sem þurfa smá lagfæringar og eða 
að sauma inn í pilsið upphafsstafi 
barns og dagsetningu skírnardags-
ins. Þetta eru oftast skemmtileg-
ustu verkefnin og þau fjölbreytt-
ustu. Mér þykir virkilega vænt um 
það traust sem viðskiptavinurinn 
hefur til mín til að laga og eða 
klára fyrir sig handverk og fatnað. 
Oftar en ekki er mikil vinna lögð í 
hvern hlut og svo má ekki gleyma 
tilfinningunum sem viðskipta-
vinurinn hefur til hlutarins.“

Hundrað ára gamlar heklunálar
Jóhanna elskar allt sem gamalt er 
og það sést í versluninni. „Gamlir 
hlutir eru eins og lifandi skrár yfir 
kynslóðir fyrri alda og gera okkur 

kleift að tengjast sögunni og fólk-
inu sem fór á undan okkur. Það má 
læra svo margt af gömlum munum, 
hvernig þetta var eitt sinn gert og 
hvernig það er gert í dag. Gömul 
listaverk, skartgripir eins og víra-
virki, húsgögn, gamlar saumavélar 
og ýmis textíll og fatnaður frá fyrri 
öldum er heillandi. Það er ótrúlegt 
að skoða og sjá hvernig hlutirnir 
voru búnir til með verkfærum 
fyrri alda. Ég hugsa oft að ég gæti 
auðveldlega saumað einn kjól frá 
átjándu öld með nútíma verk-
færum eins og saumavélunum, 
sem nánast sauma fyrir mann.

Að halda á hundrað ára gamalli 
heklunál úr beini fær mann til að 
hugsa um sögu hennar. Hve mikið 
hefur verið heklað með henni? 
Hvernig var sá eða sú sem átti fyrst 
af öllum þessa fornu fingurbjörg? 
Var hún gjöf? Hver er sagan á bak 
við þetta aldargamla víravirki 
sem hlýtur að hafa krafist mikillar 
þolinmæði og ástríðu af lista-
manninum?

Sagan á bak við hvern hlut er 
mikil en líka óljós, dularfull og 
rómantísk. Gömul saumaáhöld 
glatast oft því mörg vita ekki hvað 
þau eru með í höndunum. Ein 
af fyrstu hugmyndum mínum 
fyrir Földu var að bjóða upp á 
gömul saumaáhöld en líka ný 
áhöld hönnuð og framleidd eftir 
gamaldags áhöldum. Það er svo 
mikilvægt að varðveita þessa sögu, 
sögu klæðskurðar, hannyrða og 
sögu allra kvenna sem kallaðar 
voru „saumakonur“. Það voru þær 
sem saumuðu fyrir klæðskerana 
í gamla daga sem voru að mestu 
karlmenn. Þær gleymast oft því 
saumaskapur hefur alltaf verið til 
staðar. Það er svo mikið af gömlu 
handverki og aðferðum sem fáir 
kunna og deyr út með tímanum ef 
því er ekki haldið við. Það má ekki 
gerast,“ segir Jóhanna. n

 
 

Einnig hef 
ég fengið 
inn gamla 
brúðar-
kjóla í 
breytingu. 
Í einum 
kjólnum 
höfðu bæði 
amma og 
móðir 
brúðar-
innar gift 
sig. 

FRANDSEN Layla hálfsíð létt úlpa 
Fleiri litir til 

Stærðir 38-54 
Verð 29.980 kr

FRANDSEN létt dúnúlpa 
Margir litir til 
Stærðir 38-54 
Verð 23.980 kr

FRANDSEN Frakki 
Stærðir 38-54 
Verð 39.980 kr

FRANDSEN sítt létt vesti 
Fleiri litir til 

Stærðir 38-54 
Verð 26.980 kr

I‘CONA jakki
Fleiri litir til 

Stærðir 38-52 
Verð 39.980 kr

FRANDSEN Helga 
léttur sumarjakki með lausri hettu 

Fleiri litir til. Stærðir 38-52 
Verð 32.980 kr

FRANDSEN Frakki 
Stærðir 38-54 
Verð 39.980 kr

NORMANN útivistar/regnjakki  
með hettu 

Fæst líka í rauðu. Stærðir 38-56 
Verð 35.980 kr 

ZHENZI Agano léttur jakki 
Fæst líka í svörtu 

Stærðir 42-56 
Verð 24.990 kr

YEST/YESTA stungin úlpa 
Fæst líka í bordaux 

Stærðir 38-56 
Verð 17.980 kr 

ROBELL Happy gallajakki 
Stærðir 38-52 
Verð 23.980 kr

YEST Yamil gallajakki 
Stærðir 40-48 
Verð 13.980 kr

YEST/YESTA gallajakki 
Stærðir 36-56 
Verð 16.980 kr

YEST/YESTA Frakki 
Stærðir 42-48 
Verð 24.980 kr

FRANDSEN létt dúnvesti 
Fleiri litir til 

Stærðir 38-54 
Verð 18.980 kr

Líttu við á 

belladonna.is
Verslunin Belladonna



Fyrstu skartgrip-
irnir sem ég eign-

aðist voru í skírnargjöf, 
það var kross og arm-
band áletrað með nafn-
inu mínu. 

Unnur Eir Björnsdóttir

Sjöfn 
Þórðardóttir

sjofn 
@frettabladid.is

Unnur Eir Björnsdóttir 
gullsmíðameistari hefur 
einstaklega fallegan og fág-
aðan smekk þegar kemur að 
hönnun skartgripa. Hönnun 
hennar hefur vakið athygli 
fyrir form og áferð, mjúkar 
línur eru áberandi í forminu. 

Unnur er fjölskyldumanneskja, 
gift með þrjú börn og elsta barnið 
hennar fermdist einmitt um 
síðustu helgi. Unnur starfar hjá 
Meba sem er fjölskyldufyrirtæki, 
en segja má að hún hafi alist upp 
innan um skartgripi frá fyrst tíð og 
þannig kviknaði áhugi hennar á 
því að læra gullsmíði. 

„Ég ólst upp innan um skartgripi 
og úr. Afi og amma stofnuðu Meba, 
eða Magnús E. Baldvinsson eins og 
það hét þá. Þegar mamma og pabbi 
koma inn í reksturinn og verslunin 
flytur í Kringluna breyttu þau 
nafninu í Meba. Ég varði miklum 
tíma þar með þeim í uppvextinum, 
sem var dásamlegur tími. Ætli 
áhuginn hafi ekki komið strax þá, 
ég var með miklar skoðanir á hvað 
mér þætti fallegt og hvernig ég 
vildi hafa gripina. Fannst sömu-
leiðis áhugavert að fylgjast með 
verkstæðisvinnunni og vildi geta 
skapað mitt eigið,“ segir Unnur.

Fyrstu skartgripirnir skírnargjöf
Unnur man vel eftir fyrsta skart-
gripnum sem hún eignaðist og 
sömuleiðis veit hún vel hvenær 
hún fékk fyrsta skartgripinn sinn. 
„Fyrstu skartgripirnir sem ég 
eignaðist voru í skírnargjöf, það 
var kross og armband áletrað með 
nafninu mínu. En skartgripurinn 
sem ég eignaðist fyrst sem ég man 
eftir eru skartgripirnir sem ég fékk 
í fermingargjöf, þríkrossinn frá 
ömmu og afa og gullhringur frá 
systkinum mínum.“

Unnur segir að skartgripirnir 
hennar hafi mikið tilfinningalegt 
gildi fyrir hana og séu persónu-
legir munir sem geyma minningar. 
„Skartgripir eru svo persónulegir. 
Trúlofunarhringurinn minn er 
náttúrulega í miklu uppáhaldi 
sem og hringurinn sem ég erfði 
eftir ömmu mína. Man eftir mér 
sem lítilli stelpu horfa dáleidd á 
hringinn og nú í dag fylgja margar 
minningar þessum hring,“ segir 
Unnur dreymin á svipinn. 

Unnur hefur einstaklega þægi-
lega nærveru, er jákvæð að eðlis-
fari og bjartsýn og það má segja að 
það skíni í gegn í hönnun hennar. 
Einnig er hún afar vandvirk og hún 
segist þar af leiðandi stundum vera 
svolítið smámunasöm. 

Sköpunarkrafturinn hefur ávallt 

Persónulegir skartgripir sem geyma minningar

Unnur Eir 
gullsmíða-
meistari sækir 
innblásturinn 
í hönnuninni 
mest í dag-
lega lífið sem 
og náttúruna. 
 FRÉTTABLAÐIÐ/
 ANTON BRINK

verið til staðar hjá Unni. „Ég sæki 
innblásturinn mest í daglega lífið 
og náttúruna. Ekki er annað hægt 
en að fyllast eldmóð þegar maður 
keyrir um og ferðast í kringum fal-
lega landið okkar.“

Innblástur frá Dimmalimm 
Þegar Unnur er spurð hvort hún 
muni eftir fyrsta skartgripnum 
sem hún hannaði segir hún 
að verkefnin hafi verið mörg í 
náminu. „Ég vann mörg hönn-
unarverkefni þegar ég var í CSM 
í London en það var eitt verkefni 
sem ég þróaði svo áfram og er 
orðið hluti af minni línu í dag. 
Það er hringur sem ég vann út frá 
ævintýrinu Dimmalimm eftir 
Mugg. Tók mjúkar línur svansins 
sem ég mótaði sem hring, í miðju 
hringsins þar sem svanshöfuðið 
endar í raun festi í ég stein í „kór-
ónu“ Dimma limmar.“

Aðspurð segir Unnur að skart-
gripir séu aftur að koma inn sem 
vinsælar fermingargjafir. „Hérna 
áður fyrr voru skartgripir mikið 
gefnir. Fyrir svona 10 til 15 árum 
held ég sirka, tíminn líður svo 
hratt, þá varð vinsælla að gefa 
fermingarbörnum pening. En í 
dag finnst mér svo yndislegt að 
heyra að fermingarbörn óski sér 
að fá gjafir líka. Það er gaman að 
fá pakka. Þannig að það að gefa 
skartgrip er að aukast aftur og 
þá bæði fyrir stúlkur og drengi,“ 
segir Unnur og bætir við að það sé 
ánægjulegt að sjá hversu margir 
drengir óski sér ákveðinna skart-
gripa sem þeim finnst fallegt að 
bera.

Það má segja að skartgripatískan 
fari í hringi, rétt eins og fatatískan. 
Einu sinni var það gullið, svo hvíta-
gull og síðan var silfrið vinsælast. 
Unnur er spurð hvað hún telji vera 
það heitasta í dag. „Gyllti liturinn 
er vinsælastur í dag. Þá ýmist ekta 
gull eða gullhúðað silfur,“ segir 
Unnur að lokum. n

Draumur nefnist þetta armband. 

Draumur. Hálsmenið er hluti af 
skartgripalínu Unnar. 

Eyrnarlokkar sem heita Dimma. Eyrnalokkar úr Draumalínunni. 

Hringurinn Dimma limm sem Unnur hannaði á sínum tíma. Tók mjúkar línur 
svansins sem hún mótaði sem hring, í miðju hringsins þar sem svanshöfuðið 
endar í raun festi hún stein í „kórónu“ Dimmalimmar.

Skeifunni 8  • 108 Reykjavík  •  Sími: 517 6460

QUE kjóll 
Stærðir 38-52 
Verð 29.980 kr

HABELLA blússa 
Stærðir 42-50 
Verð 16.980 kr          

COLLETTA Tunika 
Stærðir 44-52 
Verð 15.980 kr

ES&SY Nila skyrta 
Stærðir 38-46 
Verð 8.980 kr

ES&SY Tati kjóll 
Stærðir 38-44 
Verð 8.980 kr

IVY BEAU Rozemarijn blazer jakki 
Stærðir 38-46 
Verð 9.980 kr

Ankie Essential stutterma tunika 
Stærðir 44-60 
Verð 12.980 kr

ES&SY Eloise stuttermabolur
Stærðir 36-46 
Verð 6.980 kr

YESTA Valora opin peysa 
Fæst líka í kremhvítu 

Stærðir 44-52 
Verð 12.980 kr

ZHENZI Savanna skyrta 
Fleiri litir til 

Stærðir 42-52 
Verð 12.980 kr

ROBELL Lexi 07 strech golf-kvartbuxur 
Fleiri litir til 

Stærðir 34-52 
Verð 12.980 kr

ROBELL Lexi 05 strech golf-hnébuxur 
Fleiri litir til 

Stærðir 34-52 
Verð 11.980 kr

 ROBELL Nena 09 galla-ökklabuxur 
Stærðir 34-52 
Verð 21.980 kr

ROBELL Sissi sparilegar buxur 
Fleiri litir til 

Stærðir 38-54 
Verð 16.980 kr

 ZE ZE Lance pils með buxum undir 
Fleiri litir til 

Stærðir 36-48 
Verð 7.990 kr

Líttu við á 

belladonna.is
Verslunin Belladonna



Isabella Rossel ini 
sem er sjötug var 

rekin frá Lancôme 42 
ára eftir langan feril 

en var ráðin aftur 
65 ára. 

Frances Dunscombe er 
níræð bresk fyrirsæta sem 
hóf ferilinn 82 ára. Hún 
þykir vera sönnun þess að 
fyrirtæki sækist orðið meira 
í eldri fyrirsætur og eru þó 
nokkrar af þeim starfandi í 
bransanum.

elin@frettabladid.is

Mikið hefur verið fjallað um Fran-
ces í fjölmiðlum erlendis enda er 
hún líklegast elsta fyrirsæta heims. 
Það var umboðsskrifstofan Gray 
sem réð hana til starfa. Hún fékk 
fyrsta verkefnið sitt hjá Prada með 
tímaritinu Hunger en það varð til 
þess að hún var beðin um að sýna 
á tískuvikunni í London árið 2015 
fyrir kínverska tískuhönnuðinn 
Youjai Jin. Hönnuðurinn tileinkaði 
sýninguna móður sinni með því 
að sýna að hönnun hans henti 
öllum aldri. Þessi ákvörðun kín-
verska hönnuðarins vakti athygli á 
honum um allan heim, sérstaklega 
í Kína, Ástralíu, Brasilíu og Ítalíu.

Á verðlaunamynd
Nokkru síðar sat Frances nakin 
fyrir hjá ljósmyndaranum Josh 
Redman en sú mynd fékk bæði 
John Kobal-ljósmyndaverðlaunin 
og National Portrait Gallery-verð-
launin. Frances hefur komið fram 
í heimildarþættinum Secrets of 
Growing Old auk þess að vera 
fyrirsæta í tímaritinu Vogue 
og Harper’s Bazaar UK ásamt 
fleiri verkefnum.

Þegar Frances var fyrst 
boðinn samningur við umboðs-
skrifstofuna hélt hún að þetta 
væri grín. Hún hafði þá nýlega 
misst eiginmann sinn. Frances 
lítur á hlutverk sitt sem að vera 
hvetjandi málsvari eldri 
kvenna. Hún er hluti af 
svokallaðri silfurbylgju 
tísku- og snyrtivöru-
geirans. Undanfarin 
ár hafa lúxus-tísku-
merki valið að hafa 
eldri konur til að 
kynna vörur sínar 
í auknum mæli og 
koma með því á 
framfæri að konur á 
öllum aldri ættu að 
sjást í auglýsingum.

Silfurrefir og  
eldri dömur
Breska leikkonan 
Helen Mirren sem 
er 78 ára, Jane 
Fonda sem er 85, 
Viola Davis, 57 

ára, og Maye Musk, 75 ára, eru allar 
að kynna vörur tískuheimsins. 
Maye Musk var elsta forsíðustúlka 
CoverGirl árið 2017, þá 69 ára. 
Þá var tískumerkið Saint Lauren 
nýlega með Betty Catroux, 78 ára, 
og Joni Mitchell, 79 ára, í aug-
lýsingum sínum. Fyrirsætur sem 
eru komnar yfir fimmtugt sjást 
nú reglulega á sviðinu á tískusýn-
ingum, meðal annars hjá Valentino, 
Simone Rocha, Balenciaga, Rachel 
Comey og fleirum. Eldri karlmenn 
hafa líka sést hjá Prada. Silfurref-
irnir Jeff Goldblum, 70 ára, og Vin-
cent Callel, 56 ára, sýndu nýjustu 
tísku hjá Prada,

„Þráhyggjan fyrir ungdómnum 
er leiðinleg,“ sagði tískuhönnuður-
inn Rachel Comey en á heimasíðu 
hennar má sjá fólk á mismunandi 
aldursbili. „Við hönnum fatnað 
fyrir fólk á öllum aldri og fyrir alls 
konar augnablik í lífi þess,“ segir 
hún.

Rosselini aftur hjá Lancôme
Fyrirsætur hefja venjulega ferilinn 
á táningsaldri. Samkvæmt vefsíðu 
Fashion Model Directory er meðal-
aldur fyrirsæta 23 ár. Fáar fyrir-
sætur voru komnar yfir fimmtugt 
í mælingum blaðsins. New York 
Times skrifaði um það strax árið 

1996 hversu skrítið það væri 
að tískuhúsin væru 

að markaðssetja 
sig með unglings-
stúlkum. „Tán-
ingsstelpur líkja 
eftir fullorðnum 
svo þær eldri 

upplifa að þær 
séu að halda í æsku 
og fegurð með því 
að klæðast sömu 

fötum.

Lancôme-snyrtivörumerkið 
notaði leikkonuna Isabellu Ros-
selini á níunda og tíunda ára-
tugnum sem andlit merkisins og 
fyrir vörur sem ætlaðar voru gegn 
öldrun. Þegar hún varð 42 ára var 
samningi hennar skyndilega sagt 
upp. „Konur dreymir um að vera 
ávallt ungar en þegar konur eru 
komnar á fimmtugsaldurinn geta 
þær ekki lengur verið tákn fyrir 
þann draum,“ sagði Isabella að 
stjórnendur fyrirtækisins hefðu 
sagt við hana. „Ég held að þeir hafi 
gert mistök,“ sagði Isabella síðar 
um þetta mál í viðtali við Charlie 
Rose en hún birtist aftur 65 ára í 
auglýsingum Lancôme.

Í nýju YouTube-myndbandi segir 
Isabella að lífið geti komið stórkost-
lega á óvart. Hún hafi verið rekin 
frá Lancôme en 23 árum síðar hafi 
henni verið boðin staða aftur. „Ég 
sagði þeim að ég væri eldri, 23 árum 
eldri, en allt hefur breyst. Nú vilja 
konur vera eins og þær eru og Lan-
côme vill fagna með öllum konum. 
Lífið er yndislegt,“ segir hún í 
myndbandinu.

Stórstjörnur snúa aftur
Nokkrar fyrirsætur byrjuðu 
ungar og eru enn að. Þær eru 
stjörnur með ótrúlegt langlífi 

í bransanum. Þar má nefna Pat 
Cleveland og Jerry Hall. Þær hófu 

fyrirsætustörf á sjöunda og áttunda 

áratugnum. Sömuleiðis Beth ann 
Hardison sem er áttræð og var ein 
af fyrstu svörtu ofurfyrirsætunum 
á sjöunda áratugnum. Hardison 
kom fram fyrir undirfatamerkið 
Victoria’s Secret árið 2022.

Mikill áhugi sem varð alls-
ráðandi á fyrirsætum á níunda 
áratugnum hefur ýtt undir 
áhuga á þeim í dag, þar má 
nefna ofurfyrirsæturnar 
Christy Turlington, Naomi 
Campell og Cindy Crawford 
sem eru farnar að birtast aftur 
enda eftirspurnin eftir eldri 
módelum í hámarki. Áhorf-
endur fagna því að sjá 
þessi kunnuglegu 
andlit birtast 
aftur.

Hin þekkta 
bandaríska 
umboðsskrif-
stofa Ford 
Models 
hefur aug-
lýst eftir 
eldri fyrir-
sætum til 
að koma 
til móts 
við eftir-
spurnina. 
Fyrir-
tækin 
horfa 
fram hjá 

ungu, grönnu fyrirsætunum og 
leita eftir þroskuðum módelum á 
eldra aldursbili.

Rebecca Valentine stofnaði 
Gray Model-umboðsskrifstofuna 
í London árið 2015. Hún sérhæfir 
sig, eins og hún orðar það, í fyrir-
sætum yfir fimmtugt. „Við höfum 
séð sprengingu í þessum efnum. 
Fyrirtækin vilja eldri fyrirsætur, 
til dæmis silfurhærðar tískukonur. 
Allt í einu hafa samfélagsmiðlar 
opnast með sögum um eldri fyrir-
sætur undir myllumerkjunum 
 #silversisters og #fitoverfifty,“ 
segir Rebecca.

Hin níræða Frances segir: „Þú ert 
ekki endilega hin fullkomna mann-
eskja. Þú ert einfaldlega dæmi um 
það sem allir gætu stefnt að.“ n

Fyrirsætur yfir fimmtugt eftirsóttar

Jerry Hall (66 ára) er aftur komin á sýningarpallana. Hér er hún með dóttur 
sinni, Georgia May Jagger, en faðir hennar er Mick Jagger. Georgia fetaði í 
fótspor móður sinnar í tískuheiminum en hefur einnig leikið í bíómyndum.  
 FRÉTTABLAÐIÐ/GETTY

Frances Dunscombe er níræð og 
hefur starfað sem fyrirsæta í átta ár. 

Stórleikkonan 
Helen Mirren 

hefur verið að sýna 
fyrir snyrtivöru-
merkið  L’Oreal 

Paris.

HVERNIG LÍÐUR 
ÞÉR Í MELTINGUNNI ?

Bio-Kult Advanced inniheldur 14 tegundir 
sérvaldra frostþurrkaðra gerlastofna  

Sérhönnuð góðgerlablanda sem 
hefur það að markmiði að byggja 
upp öfluga þarmaflóru og styðja 
við eðlilega virkni ónæmiskerfisins. 
Bio Kult Advanced er jafnframt ein 
af fáum góðgerlablöndum sem 
innihalda jafn marga gerlastofna.  

Bio-Kult góðgerlar henta vel 
samhliða sýklalyfjum en mælt er 
með að Bio-Kult sé tekið 1-2 klst. 
eftir inntöku sýklalyfjanna fyrir 
bestan árangur.

Advanced



Ég vil hjálpa Íslend-
ingum að týna ekki 

dýrmætum menningar-
arfi sínum og munstur-
þekkingu heldur láta 
hann ganga í endurnýjun 
lífdaga í nútímafatnaði.

Þýski hönnuðurinn Frieda 
Roolf hannar flíkur og fylgi-
hluti undir nafninu Fríða 
fína. Í nútíma fatnaði hefur 
hún gömul íslensk munstur 
til vegs og virðingar. 

thordisg@frettabladid.is

„Ég hef alltaf heillast af gömlum 
íslenskum og norskum munstrum. 
Fyrsta árið sem ég bjó á Íslandi 
fékk ég gefins Íslensku sjóna
bókina sem geymir forn íslensk 
munstur og fann að ég vildi vinna 
með þau og gera þeim hærra undir 
höfði. Ég vil hjálpa Íslendingum að 
tapa ekki dýrmætum menningar
arfi sínum og munsturþekkingu 
heldur láta hann ganga í endurnýj
un lífdaga með því að nota hann á 
nútímafatnað sem hægt er að nota 
bæði hvunndags og spari.“

Þetta segir Frieda Roolf, þýskur 
hönnuður og innanhússarkitekt 
sem flutti til Íslands fyrir sex 
árum. Hún vinnur mestmegnis í 
búningahönnun fyrir kvikmynda
bransann, oftast fyrir bandarískt 
bíó og sjónvarp, nú síðast fyrir 
sjónvarpsseríuna Wheel of time 
fyrir Amazon.

„Í kvikmyndabransanum 
vinnur maður kannski sleitulaust 
í sjö mánuði en mig vantaði að 
vinna með eitthvað annað þegar 
ekkert væri að gera þess á milli. 
Ég var yfir mig heilluð af þessum 
gömlu, fallegu munstrum og þótti 
leiðinlegt að finna enga notkun 
þeirra hér á landi, nema á þjóð
búningum og gömlum útsaum í 
Góða hirðinum sem reyndist þá 
annað hvort sænskur eða norskur. 
Ég hafði líka bara séð krakka í 
lopapeysum og búningum með 
munstri í bóndastíl og fannst 
mikilvægt að brúa bil fortíðar til 
nútímans með líflegum krakka
peysum með útsaumi og bróderíi 
til að nota hvunndags eða spari.“

Leiðinlegt þegar allir eru eins
Frieda var að vinna að búningum 
fyrir tökur á þáttum sem fram 
fóru í Tékklandi þegar hún kynnti 
sér útsaumsvélar sem taka við 
munstrum á stafrænan hátt og 
úr varð að tékknesk samstarfs
kona hennar prófaði að sauma flík 
sem þær unnu í sameiningu með 
útsaumi sem Frieda hannaði úr 
fornu, íslensku munstri. Í kjölfarið 
hannaði og saumaði Frieda gríðar
fallegan telpnakjól sem minnir á 
skautbúning.

„Ég fann svartan velúrkjól í 
H&M, úr svipuðu efni og notað er 
í suma íslensku þjóðbúningana, 
og hreinlega varð að prófa að 
sauma í hann gamalt íslenskt 
munstur til að sjá hvernig hann 
liti út. Ég stúdera munstrin út 
frá gömlum myndum og gef 
mér leyfi til að nota liti sem eru 
heppilegri fyrir börn. Ég elska 
þennan kjól sem ég gaf barna
barni mannsins míns og hef nú 
hannað og saumað velúrpeysu 
með sama munstri á faldinum,“ 
segir Frieda sem hannar undir 
nafninu Fríða fína.

„Ég hanna flíkurnar í anda 101 
Reykjavík, fyrir nútímabörn því ég 
veit að ekki allir fíla að setja börnin 
sín í gamaldags sveitamúnd eringu. 
Ísland er fámenn eyja og fyrir 
mig sem Þjóðverja var skrýtið að 
sjá hvernig íslenska þjóðin vildi 
klæða sig eins og heildin. Þannig 
eru allar konur á mínum aldri með 
eins húfur og eins er því farið með 
krakkana, litaúrval í verslunum 
er mestmegnis brúnir og bleikir 
tónar, og helst í stíl við mömmu og 
pabba. Það finnst mér ógeðslega 
leiðinlegt. Krakkar sem hafa fengið 
peysurnar mínar elska þær, ekki 
síst vegna litanna og munstranna,“ 
segir Frieda.

„Ég er líka pínu að vinna með 

Ástin, sjórinn og fjöllin halda mér á Íslandi

Íslensk munstur fortíðar eiga fullt 
erindi í tískufatnað nútímafólks.

Glæsilegur bekkur með gömlum út-
saumi á glænýrri peysu frá Friedu.Hér má sjá gamla íslenska útsaumsfígúru sem minnir á nútíma róbótavíking.

Frieda saumar 
allar peysurnar 
sjálf og notar 
til þess litrík og 
lífræn efni.

krakkann í sjálfri mér. Ég nýt þess 
að setja efnin saman, finna réttu 
munstrin og liti sem tóna skemmti
lega saman, og maðurinn minn 
skilur ekkert í því hvernig ég fer 
að því. Honum þykir útkoman 
bæði frískandi og flott, og tekur 
jafnan fram að honum hefði aldrei 
hugkvæmst að raða þessum litum 
saman.“

Made in Iceland, ekki Kína
Frieda er með vinnustofu í húsi 
að Saurbæ á Strönd í Hvalfirði, 
en annan hvern föstudag, til að 
mynda á morgun, er hún í Kirsu
berjatrénu á Vesturgötu þar sem 
hún selur íslensku munsturflík
urnar sínar.

„Ég veit að Íslendingar leggja 
ekki í vana sinn að fara í Kirsu
berjatréð til að kaupa barnaföt, 
en einhvers staðar þarf ég að 
byrja. Mér finnst mikilvægt að 
fatnaðurinn sé heimagerður frá 
grunni, og í Kirsuberjatréð koma 
margir erlendir ferðamenn sem 
tala sérstaklega um að þeir kunni 
að meta að flíkurnar séu ekki 
merktar: Made in China. Ég sauma 
allan fatnaðinn sjálf og þótt ég hafi 
byrjað með barnaföt hef ég nú fært 
út kvíarnar því inn kemur fullorðið 
fólk sem segir: „Mig langar líka í 
svona“,“ segir Frieda kát.

Efni til saumaskapsins flytur 
hún inn frá Þýskalandi.

„Því mér leiðast þessir trend
litir sem öllu ráða núna. Allt 

að 90 prósent efnanna minna 
eru lífræn en alls ekki allt því 

stundum finnst mér litur svo 
fallegur að ég stenst ekki að 

kaupa hann,“ segir hún og hlær.
Frieda segir íslensku munstrin 

að mörgu leyti einstök.
„Eitt af því sem einkennir 

gömlu munstrin er lítil fígúra sem 
lítur út eins og nútíma róbóta
víkingur. Hann er afskaplega sætur 
og nútímalegur, og krakkarnir eru 
yfir sig hrifnir af honum. Einnig er 
þar lítill dreki sem börnum þykir 
heillandi. Ég vil því leggja mitt af 
mörkum til að landsmenn endur
uppgötvi sína merkilegu arfleifð 
í stað þess að eltast við útlend 
trend á Instagram og það leynir sér 
ekki að börnin hrífast af íslenska 
víkingaróbótanum, drekanum, 
litunum og fleiru, rétt eins og hinir 
fullorðnu af gömlu munstrunum.“

Hver einasta flík Friedu er ein
stök og engin eins.

„Mér finnst ótrúlega spennandi 
að vinna með fólki og að sér
pöntunum. Ég á til fullt af töfrandi 
fallegum litum og hægt er að velja 
hvaða munstur sem er.“

Friður og ró í Hvalfirði
Það var náttúran sem togaði Friedu 
til Íslands.

„Ég kom til Íslands því ég þráði 
að hafa fjöll og sjó í kringum mig. 
Ég held ég sé líka pínu skrýtin, og 
það er maðurinn minn líka. Við 
erum að gera upp afar spenn
andi hús frá gömlu fiskeldi við 
Hvalfjarðarströnd, hálfgerðan 
verksmiðjukubb sem við erum að 
breyta, byggja og bæta. Að ganga 
út um dyr þess er dásamlegt. Þar 
blasa við Botnssúlur og hafið er 
aðeins þrjá metra frá húsinu. Þarna 
finn ég frið og fegurð. Maðurinn 
minn er svo algjör snillingur í að 
byggja og með mig sem útlærðan 
innanhússarkitekt eru hæg heima
tökin að búa til eitthvað alveg 
sérstakt saman,“ segir Frieda sem 
talar nær lýtalausa íslensku.

„Maðurinn minn er íslenskur 

sem talar enga þýsku og heima 
tölum við því miður alltaf saman 
á ensku. Mig langar að verða enn 
betri í íslenskunni og æfi mig með 
því að tala við hundana okkar tvo, 
köttinn og hænurnar, og næst vill 
maðurinn fá geitur á bæinn.“

Frieda unir hag sínum vel á 
Íslandi en segir veðrið hafa verið 
erfitt og kalt í vetur.

„Áður en ég kom til Íslands gerði 
ég mér ekki grein fyrir því hversu 
tré eru mér mikilvæg. Ég elska að 
vera í skógi með 100 metra há tré 
allt í kring, en það er lítið um slíkt 
á Íslandi. Skóglendi hér á landi er 
aðeins 0,5 prósent af því sem var 
við landnám og ég vil hjálpa til við 
að breyta landinu til fyrra horfs. 
Þess vegna gróðurset ég tré fyrir 
hverjar 5.000 krónur sem ég sel í 
samstarfi við skógræktarverkefnið 
One tree planted á Norðurlandi og 
Austfjörðum. Mér finnst mikil
vægt að gera ekki bara eitthvað 
út í loftið og vil leggja mitt af 
mörkum,“ segir Frieda sem er líka 
búin að gróðursetja 400 tré heima 
í Saurbæ.

„Það gefur svo mikið að hafa 
tré. Dýralífið verður ríkulegra, 
landið meira lifandi og ekki eins 
vindasamt, að ógleymdri yndis
legri gróðurangan og sitthverju til 
að vinna með,“ segir Frieda, alsæl í 
Hvalfirðinum.

„Það er ástin sem heldur mér á 
Íslandi. Ég kom upphaflega til að 
læra að keyra hundasleða sem ég 
og gerði á Suðurlandi. Ég var svo 
á leið til Kanada þegar ég hitti 
manninn minn, Ómar Hafliðason, 
snilling með meiru. Ómar getur 
allt, hann er rafeindavirki, pípari, 
kafari og kann svo ótalmargt 
fleira. Við pössum líka silunga 
fyrir mann og Ómar finnur leiðir 
til að fá meira súrefni í vatnið. 
Saman getum við því gert svo 
margt og mikið sjálf, sem gerir allt 
einfaldara. Okkur langar að fá leyfi 
til að setja silunga í vatn sem er hér 
fyrir framan húsið og leyfa fjöl
skyldum að koma og veiða. Eins og 
sést er því stundum mikið í gangi 
hjá okkur og það er alltaf gaman; 
aldrei leiðinlegt.“

Fylgist með Friedu á Instagram 
@fri.dafina n

Fyrsti kjóllinn sem Frieda saumaði 
með gömlu íslensku munstri.

Slaufa með sægrænum dreka sem er 
gamalt íslenskt útsaumsmunstur.

Frieda kom fyrst til Íslands til að læra að keyra hundasleða en svo birtist ástin.  FRÉTTABLAÐIÐ/ERNIR

Með aðild 
að Evrópu-
samband-

inu yrði 
yfirstjórn 

Íslands 
færð til 

erlendra 
manna.

Nú er að ganga í garð „skerðinganna 
óvissu tími“ í lífi ellilífeyristaka.

Eldra fólk á eftirlaunum hjá 
Tryggingastofnun ríkisins skilar 
inn tekjuáætlun til stofnunarinnar 
í árslok fyrir komandi ár. Þar tíunda 
þeir samviskusamlega væntanlegar 
tekjur sínar sem oftast eru tekjur úr 
lífeyrissjóði og örlitlar fjármagns-
tekjur af sparireikningum sínum 
sem eru oftar en ekki neikvæðir 
vextir sem þó teljast til tekna í vænt-
anlegu uppgjöri. Þessir litlu vextir 
eru reiknaðir þeim til skerðingar á 
ellilífeyri að fullu. Vísitölutenging 
lífeyrissjóðsgreiðslna skilar þeim 
örlítilli hækkun mánaðarlega yfir 
árið. Yfirleitt er tekjuáætlun ekki 
flóknari en það.

Síðan geta komið óvæntar tekjur, 
líkt og hjá öllum öðrum.

Eldra fólk sem eru lífeyristakar 
reynir að skila samviskusamlega 
réttri tekjuáætlun fyrir komandi ár 
og tekur yfirleitt tillit til áætlaðra 
hækkana á greiðslum úr lífeyris-
sjóði og jafnvel hana ríflegri en ætla 
má, til að hafa vaðið fyrir neðan sig.

Síðan hefjast reglulegar greiðslur 
frá Tryggingastofnun og um leið 
óvissa um hvort tekjuáætlunin 
standist gagnvart Tryggingastofnun 
og útreikningi hennar á eftirlaunum 
með tilliti til skatta og skerðinga. 
Greiðslur frá TR berast mánaðar-
lega á reikning eftirlaunatakans án 
teljandi upplýsinga um hvernig þær 
eru reiknaðar.

Nagandi óvissa
Þegar lífeyristakinn hefur síðan 
skilað inn skattskýrslu sinni fyrir 
tekjuárið fer af stað eftir á útreikn-
ingur hjá Tryggingastofnun á hvort 
allt hafi nú verið rétt. Hvort stofn-
unin hafi ofgreitt til eldri borgarans 
– eða vangreitt. Hið síðarnefnda er 
miklu mun fátíðara að mati Trygg-
ingastofnunar sjálfrar. Hún hefur 
einstakt lag á að skilja lög þrengsta 
skilningi – eftirlaunamanninum 
í óhag. Sú tíð er nú að koma, hin 
mikla óvissutíð uppgjörs.

Því stóri dómur fellur hjá Trygg-
ingastofnun um einu og hálfu ári 
eftir að eftirlaunatakinn skilaði 
inn tekjuáætlun sinni fyrir árið 
sem liðið er. Margir eldri borgarar 
kvíða þessu uppgjöri. Fæstir búast 
við jákvæðum úrskurði því oftast 
er það svo að einhvern veginn tekst 
reiknimeisturum kerfisins að finna 
út í útreikningum sínum að lífeyris-
takinn hafi dregið sér fé frá Trygg-
ingastofnun, ef svo má segja, og 
hann skuldi stofnuninni.

Ógagnsæi
Hið ógagnsæja kerfi sem búið hefur 
verið til, og ellilífeyrir frá Trygg-

ingastofnun grundvallast á, veldur 
mörgum lífeyristakanum veru-
legum kvíða í löngum aðdraganda 
uppgjörsins og síðan oft örvilnun, 
reiði og vanmætti þegar stóri dómur 
fellur.

Þó svo að eftirlaunamaðurinn 
efist um niðurstöðu Trygginga-
stofnunar í uppgjöri hennar á hann 
erfitt með að beita sér í málinu. 
Hann mætir her lögfræðinga sem 
eru á launum hjá stofnuninni þegar 

hann skýtur máli sínu til úrskurðar-
nefndar velferðarmála. Stendur þá 
einn á móti þeim öllum. Fáir treysta 
sér í það ferli einir og óstuddir.

Sundurliðaður launaseðill frá TR
Það er með ólíkindum að eldra fólk 
sem fær eftirlaun frá Trygginga-
stofnun skuli ekki fá sundurliðaðan 
launaseðil um hver mánaðamót. Á 
launaseðlinum ætti að koma fram 
hver full réttindi hans eru, bæði í 
krónutölu sem og prósentum. Því 
réttindi fólks eru misjöfn, s.s. þess 
sem hefur lífeyristöku frá TR við 67 
ára aldur miðað við þann sem hefur 
töku fyrr, t.d. við 65 ára aldur og 
tekur á sig varanlega skerðingu líf-
eyris. Eins getur lífeyristaki ákveð-
ið að fresta lífeyristöku allt til 80 
ára aldurs og ætti því að uppskera 
varanlega hækkun, bæði í krónum 
talið og prósentum.

Því er réttlætismál að eftir-
launatakinn fái vel sundurliðaðar 
greiðslur, eins og almennt gerist á 
vinnumarkaði. Allar grunntölur 
útreikninga til skerðinga koma frá 
tekjuáætlun eftirlaunatakans og 
hefur TR þær upplýsingar allar sem 
hún síðan vinnur með. Því er auð-
velt fyrir TR að vinna með þessar 
tölur svo skýrt sé fyrir eftirlauna-
takann hvernig skerðingar virka 

á full ellilífeyrisréttindi. Hægur 
leikur væri að forrita launaseðilinn 
þannig að þar komi fram lið fyrir 
lið hvernig einstakar greiðslur frá 
lífeyrissjóðum skerða grunnupp-
hæðina sem og aðrar tekjur. Að 
viðbættu þessu síðan frádregnir 
skattar og gjöld.

Ef slíkur launaseðill birtist eftir-
launatakanum um hver mánaða-
mót ætti hann auðveldara með að 
bregðast fyrr við og ef þörf væri á 
að uppfæra tekjuáætlun sína til að 
minnka hugsanlega örvilnun í loka-
uppgjöri sem margir kvíða fyrir. Því 
lífeyristakinn hefur rétt á að lagfæra 
tekjuáætlun sína einu sinni í mán-
uði ef hann telur þörf á því.

Hvaða launamaður á vinnu-
markaði myndi láta bjóða sér 
svona ógagnsæja launaseðla eins 
og lífeyristökum er boðið upp á af 
Tryggingastofnun ríkisins?

Greinilega sundurliðaður launa-
seðill og gagnsæi í launaútreikningi 
er sjálfsagt mál á almennum vinnu-
markaði. Af hverju ekki hjá Trygg-
ingastofnun ríkisins?

Þetta vinnulag myndi auðvelda 
mörgum eftirlaunatakanum lífið 
og létta á símaveri TR um hver 
mánaðamót. Öllum til hagsbóta, 
bæði eftirlaunatökum og starfs-
fólki TR. n

Ógagnsæi eftirlauna eldri borgara

Jón Steindór Valdimarsson reynir 
nýverið í Fréttablaðinu að safna 
fólki til atkvæðagreiðslu um hvort 
óska eigi eftir innlimun Íslands í 
Evrópusambandið, sem á tungu 
innvígðra heitir að „hefja aðildar-
viðræður við Evrópusambandið“.

Hver getur svo sem verið á móti 
því að menn ræðist við? Segjum svo 
að ákveðið verði að „hefja viðræð-
ur“. Annar aðilinn í samtalinu yrði 
vitaskuld ríkisstjórn Íslands sem 
saman stendur af stjórnmálaflokk-
um sem allir hafa lofað kjósendum 
sínum að standa vörð um fullveldi 
landsins. Hvernig halda menn að 
samtalið yrði? Líklega svipað og ef 
krakki kæmi peningalaus í fiskbúð 
til að kaupa brennivín. Kannski 
þætti Evrópusambandinu í góðu 
lagi að taka þátt í svoleiðis spjalli í 
nokkur ár eða áratugi. Hafa svo allt 
tilbúið fyrir innlimun ef það skyldi 
verða hrun og það mundi myndast 

nokkurra vikna tækifæri til að 
blása til atkvæðagreiðslu um inn-
limun rétt á meðan þjóðin væri að 
átta sig. Það væri óneitanlega sér-
kennilegt lýðræði.

Með aðild að Evrópusamband-
inu yrði yfirstjórn Íslands færð til 
erlendra manna. Hlutur Íslendinga 
í umboði þeirra manna er núll 
komma smáræði. Rétt nálgun á því 
er núll. Stærri hlutur stendur ekki 
til boða, enda væri það ólýðræðis-
legt. Það væri ekki mikið lýðræði 
í því að núll prósent manna réði 
miklu meiru en sem næmi núll 
prósenti. Það má því segja að í nafni 
lýðræðis hafi menn uppi kröfu um 
afnám lýðræðis. Það skyldi svo ekki 
gleymast að það er ekki hægt að 
taka upp nýtt stjórnarfar af þessu 
tagi til reynslu í skamman tíma, 
því þegar búið að af henda völdin 
úr landinu verða þau ekki auðveld-
lega endurheimt. n

Lýðræðisleg krafa um afnám lýðræðis

Viðar Eggertsson 
varaþingmaður 

Samfylkingarinn-
ar, jafnaðarflokks 

Íslands

Það er með ólíkind-
um að eldra fólk sem 

fær eftirlaun frá Trygg-
ingastofnun skuli 

ekki fá sundurliðaðan 
launaseðil um hver 

mánaðamót.

Haraldur  
Ólafsson 

formaður Heims-
sýnar, samtaka um 

fullveldi Íslands

Besta deild karla fer af stað 
þann 10. apríl en þetta er í 
annað sinn sem deildin er 
með þessu fyrirkomulagi. 
Spilaðir verða 22 leikir og 
að þeim umferðum loknum 
er deildinni skipt upp í tvo 
hluta, eru þá spilaðir fimm 
leikir. Fréttablaðið mun á 
næstu dögum spá í spilin.

hordur@frettabladid.is

Félögin sem berjast munu við falldrauginn

Spá FréttablaðSinS – Besta deildin | 

9. Keflavík

n  Lykilmaður: 
Nacho Heras

n  Þjálfari: Sigurður 
Ragnar Eyjólfsson

n Heimavöllur: HS Orku-völlurinn
n Íslandsmeistarar: 4 sinnum

Sigurður Ragnar Eyjólfsson, þjálf-
ari Keflavíkur, stimplaði sig inn á 
síðustu leiktíð sem einn færasti 
þjálfari deildarinnar. Sigurður setti 
þá saman nýtt lið og gerði það 
frábærlega, sama vinna er fyrir 
höndum í ár en samheldni virðist 
vera í Keflavík og Sigurður leiðir 
hjörðina áfram.

Gríðarlegar mannabreytingar 
eru á milli ára og allir bestu leik-
menn Keflavíkur eru farnir á 
braut, nægir þar að nefna Patrik 
Johannesen, Adam Ægi Pálsson 
og Sindra Kristin Ólafsson. Það 
verður þrautin þyngri fyrir Sigurð 
Ragnar að setja saman nýtt lið en 
það hefur verið ágætis uppgangur 
í leik liðsins í vetur. Allt þarf að 
smella svo Keflavík nái þessu 
níunda sæti en það er vel gerlegt 
miðað við liðin sem eru að keppa 
við Keflavík um að halda sér í 
deildinni.

Komnir
Jordan Smylie
Marley Blair
Mathias Rosenörn
Sami Kamel
Daníel Gylfason
Gunnlaugur Fannar Guðmundsson
Viktor Andri Hafþórsson

Farnir
Adam Ægir Pálsson
Dani Hatakka
Joey Gibbs
Kian Williams
Patrik Johannesen
Rúnar Þór Sigurgeirsson
Sindri Kristinn Ólafsson
Adam Árni Róbertsson

10. HK

n  Lykilmaður: Leifur 
Andri Leifsson

n  Þjálfari: Ómar Ingi  
Guðmundsson

n  Heimavöllur: Kórinn
n  Íslandsmeistarar: Aldrei

HK er komið aftur upp í deild 
þeirra bestu og mun mikið mæða 
á hinum unga þjálfara, Ómari Inga 
Guðmundssyni. Þessi spennandi 
þjálfari tók við þjálfun HK í upp-
hafi síðasta tímabils þegar Brynjar 
Björn Gunnarsson sagði starfi sínu 
lausu. Ómar stýrði HK upp í Bestu 
deildina og lét liðið spila skemmti-
legan fótbolta.

HK er með sterkan kjarna sem 
hefur verið styrktur lítillega í 
vetur, liðið sárvantar framherja 
sem tryggir 10–15 mörk og mögu-
leiki er á að HK sæki slíkan mann 
áður en tímabilið byrjar.

HK hefur sótt tvo spennandi 
erlenda leikmenn en miðju-
maðurinn Marciano Aziz raðaði 
inn mörkum fyrir Aftureldingu í 
Lengjudeildinni í fyrra og varnar-
maðurinn Ahmad Faqa kom á láni 
frá AIK í Svíþjóð og er ætlað að 
binda varnarleikinn saman. Harðir 
HK-ingar hafa áhyggjur af mark-
varðarstöðunni en Arnar Freyr 
Ólafsson hefur varið mark liðsins 
undanfarin ár.

Komnir
Marciano Aziz
Ahmad Faqa (á láni)
Atli Hrafn Andrason
Atli Þór Jónasson
Brynjar Snær Pálsson

Farnir
Stefán Ingi Sigurðarson
Ásgeir Marteinsson
Bjarni Gunnarsson
Bjarni Páll Linnet Runólfsson
Bruno Soares til Þýskalands

11. Fram

n  Lykilmaður:  
Guðmundur  
Magnússon

n Þjálfari: Jón Sveinsson
n  Heimavöllur: Framvöllur, 

Úlfarsárdal
n Íslandsmeistarar: 18 sinnum

Framarar þurfa að óttast fall-
drauginn í sumar en eftir frábært 
tímabil í fyrra er hætt við því að 
heilkennið sem fylgir oft öðru 
tímabili í efstu deild banki upp 
á. Fram hefur misst meira en 
liðið hefur sótt og gæti það verið 
áhyggjuefni.

Varnarleikur liðsins var ansi 
slakur á síðustu leiktíð og fékk 
liðið á sig 63 mörk í 27 leikjum, 
aðeins liðin sem féllu úr deildinni 
fengu fleiri mörk á sig.

Fram hefur fengið þrjá leikmenn 
til sín í vetur en allir eiga það sam-
eiginlegt að vera óskrifað blað í 
efstu deild, Adam Örn Arnarson 
hefur reynslu úr atvinnumennsku 
en hann lék með Breiðabliki og 
Leikni á síðustu leiktíð og fann 
ekki sitt besta form.

Fram hefur misst mikilvæga 
leikmenn og nægir þar að nefna 
Alex Frey Elísson og Almar 
Ormarsson sem áttu stóran þátt í 
því að Fram vegnaði vel á síðustu 
leiktíð. Guðmundur Magnússon 
skoraði sautján mörk á síðustu 
leiktíð og óvíst er hvort hann geti 
haldið uppteknum hætti.

Komnir
Adam Örn Arnarson
Aron Jóhannsson
Orri Sigurjónsson

Farnir
Almarr Ormarsson
Gunnar Gunnarsson
Indriði Áki Þorláksson
Jesús Yendis
Alex Freyr Elísson

12. Fylkir

n  Lykilmaður: Ólafur 
Kristófer Helgason

n  Þjálfari: Rúnar Páll 
Sigmundsson

n  Heimavöllur: Fylkisvöllur
n  Íslandsmeistarar: Aldrei

Appelsínugula liðið í Árbænum 
er aftur mætt í deild þeirra bestu 
en liðið vann Lengjudeildina á 
sannfærandi hátt á síðustu leiktíð. 
Í vetur hefur hins vegar Fylkir ekki 
styrkst mikið. Nokkrir leikmenn 
hafa bæst í hópinn en erfitt er að 
sjá einhvern þeirra breyta miklu. 
Emil Ásmundsson sem var á láni 
hjá Fylki á síðustu leiktíð gekk 
endanlega í raðir félagsins og gæti 
orðið lykilmaður.

Stærsti hausverkur Fylkis gæti 
orðið að skora mörk en þrátt fyrir 
markaveislu í næstefstu deild er 
Fylkir ekki með neinn framherja 
sem hefur sannað ágæti sitt í 
efstu deild á undanförnum árum.

Rúnar Páll Sigmundsson er 
reyndur í deildinni og það gæti 
hjálpað Fylki en allt þarf að smella 
svo liðið fari ekki beint niður á 
nýjan leik. Rúnar er þekktastur 
fyrir afrek sín sem þjálfari 
Stjörnunnar en hann er nú á leið 
inn í sitt annað heila tímabil sem 
þjálfari liðsins.

Sterkur kjarni af heimamönnum 
er í Fylki sem gæti orðið styrkur 
liðsins í sumar en það getur 
orðið á brattann að sækja þar sem 
breiddin er lítil.

Komnir
Elís Rafn Björnsson
Emil Ásmundsson
Jón Ívan Rivine
Ólafur Karl Finsen
Pétur Bjarnason

Farinn
Ásgeir Börkur Ásgeirsson

Eftir gott gengi í fyrra spáir Fréttablaðið því að Fram falli úr Bestu deildinni í sumar.   FréttaBLaðið/Ernir

Beltone Imagine™ – hágæða heyrnartæki

Hljóðheimurinn er stór hluti lífs okkar. Við hjálpum þér að njóta hans með hágæða 

heyrnartækjum sem bæta lífsgæði þín til muna. Komdu í ókeypis heyrnarmælingu 

og fáðu heyrnartæki lánuð til reynslu. Það gæti verið farmiðinn þinn 

inn í ævintýraheim hljóðsins.

Kringlunni • sími 568 7777 • heyra.is HEYRNARSTÖÐIN

Hvernig hljómar
það sem þú sérð?



Ég hef áhyggjur af því að 
róttækir aktívistar sem 
stunda lögbrot ætli sér að 
koma til Íslands í ham til 
að stöðva veiðarnar.

Til að birta andláts-, útfarar- eða 
þakkartilkynningar í Fréttablaðinu þarf að 
senda tölvupóst á timamot@frettabladid.is  

eða hringja í síma 550 5055 .

Merkisatburðir  | 

1131 Almyrkvi á sólu sést á Íslandi.

1802 Bólusetning við kúabólu lögboðin á Íslandi en slíkt 
var sjaldgæft á heimsvísu.

1816 Hið íslenska bókmenntafélag stofnað.

1856 Parísarsamkomulagið undirritað sem bindur enda á 
Krímeustríðið.

1863 Danski prinsinn Vilhjálmur Georg er gerður að 
konungi Grikklands sautján ára gamall.

1867 Bandaríkin kaupa Alaska af Rússum fyrir 7,2 millj-
ónir dala eða tvö sent fyrir hvern hektara.

1934 Eldgos hefst í Grímsvötnum sem veldur hlaupi í 
Skeiðará.

1945 Hersveit Sovétríkjanna nær Vínarborg úr höndum 
Þjóðverja.

1949 Óeirðir verða á Austurvelli eftir að Alþingi sam-
þykkir að ganga inn 
í Atlantshafsbanda-
lagið.

1965 Bílsprengja kostar 22 
lífið fyrir utan banda-
ríska sendiráðið í 
Saigon.

1968 Söngdrottningin 
Celine Dion kemur í 
heiminn.

1981 ronald reagan 
verður fyrir skotárás 
manns í Washington 
sem segist ætla að 
heilla Jodie Foster með árásinni.

1982 Geimskutlan Columbia lendir í Nýju-Mexíkó eftir 
129 ferðir umhverfis jörðina.

1988 Skotíþróttafélag Ísafjarðarbæjar stofnað.

2017 SpaceX verður fyrsta fyrirtækið sem nær að endur-
nýta eldflaug þegar Falcon-9 hefur sig til flugs í 
annað sinn.  

2019 Zuzana Čaputová er kjörin forseti Slóvakíu.

Ástkær eiginmaður, 
faðir, afi og langafi, 

Svavar Guðjónsson

lést 18. mars á Hrafnistu Hafnarfirði.
Jarðarförin hefur farið fram í kyrrþey að 

ósk hins látna.

Skúlína S. Stefánsdóttir
Anna Elínborg Svavarsdóttir

Jóhanna Svavarsdóttir
Stefán Gunnar Svavarsson

barnabörn og barnabarnabörn

Ástkær móðir mín,  
tengdamóðir okkar og amma,

Sjöfn Gunnarsdóttir

lést þriðjudaginn 28. mars á  
Dvalar- og hjúkrunarheimilinu Ási. 

Útförin fer fram frá Fossvogskirkju 
þriðjudaginn 4. apríl kl. 13.

Gunnar Kolbeinsson Greta Søvik
 Nelson Vaz da Silva

og barnabörn

Innilegar þakkir fyrir auðsýnda samúð 
og hlýhug vegna andláts og útfarar 

ástkærs föður okkar,
tengdaföður og afa, 

Kjartans Páls Kjartanssonar

Sérstakar þakkir færum við starfsfólki á 
hjúkrunarheimilinu Mörk fyrir einstaka 

umönnun og hlýtt viðmót.

Gerður Harpa Kjartansdóttir Gunnar Sigurðsson
Auður Freyja Kjartansdóttir Benedikt Árnason
Sólveig Guðfinna Kjartansdóttir Arnar Már Hrafnkelsson

og barnabörn

Ástkær móðir okkar, tengdamóðir, 
amma og langamma,

Margrét Þóra Jónsdóttir
kaupkona,

lést þann 25. mars.  
Útför hennar fer fram frá Fríkirkjunni í 

Reykjavík föstudaginn 31. mars kl. 11.  
Blóm og kransar vinsamlegast afþakkaðir.  

Þeim sem vilja minnast hennar er bent á minningarsjóð 
Kristjáns Eldjárns.

Ingólfur Árnason Guðrún Agnes Sveinsdóttir
Jón Árnason Sigurveig Stefánsdóttir
Marta Árnadóttir
Helga Árnadóttir

barnabörn og barnabarnabörn

Í dag verður málþing í Norræna 
húsinu þar sem hvalveiðar eru 
skoðaðar út frá ýmsum sjónar
miðum. Lögmaður Náttúruvernd
arsamtaka Íslands segir mikilvægt 
að ná fram jarðbundinni umræðu.

kristinnpall@frettabladid.is

„Það er fullt af fólki sem telur að það eigi 
ekki að halda áfram hvalveiðum, bæði 
vegna mannúðarsjónarmiða og orð
spors Íslands erlendis. Aðrir telja hval
veiðar í góðu lagi. Þarna ætlum við að 
skoða þetta málefni út frá staðreyndum í 
stað þess að vera í bardaga,“ segir Katrín 
Oddsdóttir, fundarstjóri og lögmaður 
Náttúruverndarsamtaka Íslands, um 
opinn fund í Norræna húsinu, Hval
veiðar eður ei, sem haldinn verður í dag 
klukkan 17.

Katrín segir mikilvægt að yfirveguð 
umræða um málefnið geti átt sér stað. 
„Yfirleitt eru bara tvær fylkingar að 
hrópa hvor á aðra en þarna verða margir 
sérfræðingar,“ segir Katrín.

Kristján Loftsson, eini Íslendingurinn 
sem stundar hvalveiðar, afþakkaði hins 
vegar boð á fundinn. 

Áhyggjur af róttækum aktvístum
„Kristjáni var boðið að koma en hann 
komst ekki. Markmiðið er að skoða 
þetta út frá víðu samhengi. Ein rökin 
með hvalveiðum er að hvalurinn borði 
allan fiskinn, en við verðum með sjávar
líffræðing sem fjallar um sannleiksgildi 
þeirrar fullyrðingar, heimspeking sem 
veltir fyrir sér siðferðilegum álitamálum 
og lögfræðing í álitamálum því tengd
um. Með því viljum við jarðtengja þessa 
umræðu og útskýra hana á mannamáli 
með aðstoð vísinda,” segir hún.

Hún tekur undir að deiluaðferðir síð
ustu ára hafi ekki borið ávöxt.

„Ég hef áhyggjur af því að róttækir 
aktívistar sem stunda lögbrot ætli sér 
að koma til Íslands í ham til að stöðva 
veiðarnar, eins og fram kom í fréttum í 
vikunni – sem gæti haft mjög neikvæðar 
af leiðingar fyrir orðspor landsins, að 
þetta fari alltaf í þessa öfga,“ útskýrir 
Katrín.

Tekur ekki tillit til þjóðarinnar
„Kristján Loftsson fer sínar eigin leiðir 
og gerir það sem hann vill án tillits til 
hagsmuna eða vilja þjóðarinnar. Það er 
eitt. Á hinum pólnum er erlendur aktív
ísti að koma hingað til að stöðva veið
arnar með mjög aggressívum og sjálf
lægum hætti, í þeim tilgangi að taka 
upp sjónvarpsþætti og sýna eigin verk í 
dýrðarljóma. Við viljum fjalla um hlut
ina í samhengi með fólki sem skilur um 
hvað það er að tala.”

Katrín segir mikla upplýsingaóreiðu 
tengjast hvalveiðum. „Meðal annars að 
þetta sé hluti af íslenskum kúltúr sem er 

rangt. Vonandi tekst okkur að varpa ljósi 
á sem flestar hliðar málsins á fundinum. 
Hvað hvalir eru að gera í vistkerfinu og 
af hverju við erum að veiða þá. Vonandi 
verður þetta upphafið á alvöru samtali 
um framtíð hvalveiða.“

Hvalur hf. er eina fyrirtækið sem 
hefur heimild til hvalveiða við strendur 
Íslands en Matvælastofnun hefur eftirlit 
með veiðunum. Stofnunin hefur það til 
skoðunar hvort lögbrot hafi verið framin 
við veiðarnar í fyrra. Von er á skýrslu 
á vordögum en það gæti farið svo að 
skýrslan berist um það leyti sem hval
veiðitímabilið hefst að nýju.

„MAST hefur verið að vinna að skýrslu 
um veiðar síðasta árs og okkur skilst 
að það sé ansi mörgu ábótavant þegar 
kemur að dýravelferð sem þar kemur 
fram. Svandís Svavarsdóttir mat væla
ráð herra hefur sagt að ef lög eru brotin 
þurfi að stöðva veiðarnar. Það er ljóst að 
allt slíkt þarf að komast fram í dagsljósið 
áður en næsta sláturtíð hefst.“ n

Skoða áhrif hvalveiða út frá 
öllum sjónarmiðum

Það eru sautján ár liðin frá því að hvalveiðar hófust á ný.  Fréttablaðið/anton brink

Katrín Oddsdóttir, fundarstjóri og lög-
maður Náttúruverndarsamtaka Íslands.

Þáttaröðin Kaupmaðurinn á horninu heldur áfram á sjónvarpsstöðinni 
Hringbraut í kvöld og nú er komið að því að rifja upp áhugaverða sögu 
Melabúðarinnar í Vesturbænum sem rekur tilveru sína aftur til ársins 1956.

Melabúðin var fyrsta sjálfsafgreiðslubúð landsmanna, en með sérstökum 
bæklingi sem lá frammi í búðinni var almenningi kennt að fara á milli rekka og 
setja þær vörur í körfur sem þá vanhagaði um.

Þessi fullkomnasta úthverfaverslun Reykjavíkur, eins og hún var kölluð í byrjun, 
heldur enn sínum sjarma með ótrúlega miklu vöruúrvali í sömu þrengslum og 
fyrr, enda er algengasta orðið í búðinni „afsakaðu!“.

SAGA MELABÚÐARINNAR
Í KVÖLD KL. 20.00 OG AFTUR KL. 22.00 



18.30 Fréttavaktin  Fréttir 
dagsins í opinni dagskrá.  

 19.00 Mannamál  Einn sígild
asti viðtalsþátturinn í 
íslensku sjónvarpi. Sig
mundur Ernir ræðir við 
þjóðþekkta einstaklinga 
um líf þeirra og störf.  

 19.30 Suðurnesja-magasín 
Víkurfrétta  Mannlífið, 
atvinnulífið og íþróttirnar 
á Suðurnesjum.  

 20.00 Kaupmaðurinn á 
horninu – Melabúðin  
Þáttaröð um sögu og sér
stöðu kaupmennskunnar 
á Íslandi.  

 20.30 Fréttavaktin Fréttir 
dagsins í opinni dagskrá.   
(e)  

 21.00 Mannamál  Einn sígildasti 
viðtalsþátturinn í ís
lensku sjónvarpi. (e) 

LÁRÉTT
 1 kalsi
 5 þrá
 6 í röð
 8 grundvalla
 10 tveir eins
 11 dinglandi
 12 plan
 13 ríki í asíu
 15 málmur
 17 fiskur

LÓÐRÉTT
 1 drykkur
 2 hleypa
 3 sjáðu
 4 örðu
 7 álandsvindur
 9 sortera
 12 þökk
 14 burstaþak
 16 borða

LÁRÉTT: 1 rysja, 5 ósk, 6 gh, 8 stofna, 10 aa, 11 laf, 
12 torg, 13 írak, 15 nikkel, 17 skata.
LÓÐRÉTT: 1 rósavín, 2 ysta, 3 sko, 4 agnar, 7 haf
gola, 9 flokka, 12 takk, 14 ris, 16 et.

1 2 3 4

5 6 7

8 9

10 11

12

13 14

15 16

17

13.00 Fréttir með táknmálstúlkun
13.25 Heimaleikfimi
13.35 Kastljós
14.00 Útsvar 2018 (Norðurþing  

Kópavogur)
15.05 Á tali hjá Hemma Gunn 

1992-1993
16.35 Leiftur úr listasögu
16.55 Basl er búskapur
17.25 Landinn
17.55 Óperuminning
18.00 KrakkaRÚV
18.01 Holly Hobbie
18.24 Undraverðar vélar
18.38 Matargat
18.45 Krakkafréttir með tákn-

málstúlkun
18.50 Lag dagsins
19.00 Fréttir
19.25 Íþróttir
19.30 Veður
19.35 Kastljós
20.05 Opnun Þættir um sam

tímamyndlist á Íslandi. Tólf 
listamenn veita innsýn í 
sköpunarferli sitt, allt frá 
innblæstri til útfærslu. Hver 
eru viðfangsefnin, aðferð
irnar og tilgangurinn?

20.35 Okkar á milli
21.05 Sanditon
22.00 Tíufréttir
22.15 Veður
22.20 Útrás 
22.55 Lea Lea á sér þann draum að 

verða heimsmeistari í hnefa
leikum en leiðin á toppinn er 
þyrnum stráð, ekki síst fyrir 
unga konu sem á sér dökka 
fortíð. Lea þarf að ákveða 
hversu miklu hún er tilbúin 
að fórna fyrir drauminn.

23.40 Baptiste
00.35 Dagskrárlok

07.55 Heimsókn
08.20 Best Room Wins
09.05 Bold and the Beautiful
09.25 Listing Impossible
10.05 Who Do You Think You Are?
11.05 Lego Masters USA
11.45 The Cabins
12.30 Necessary Roughness
13.15 BBQ kóngurinn
13.35 America’s Got Talent. All 

Stars
15.00 Grand Designs
15.45 Home Economics
16.05 The Masked Singer
17.10 Rax Augnablik
17.15 Necessary Roughness
18.00 Bold and the Beautiful
18.25 Veður
18.30 Fréttir Stöðvar 2
18.50 Sportpakkinn
18.55 Ísland í dag
19.15 Love Triangle Raunveru

leikaþættir þar sem reynt er 
á grunnhyggju einhleypra 
einstaklinga með því para 
þá saman byggt á dýpri 
tengingu. Óvæntur viðsnún
ingur hrærir svo hressilega 
upp í stefnumótunum.

20.20 The Blacklist
21.05 La Brea
21.45 Rutherford Falls
22.15 The Lazarus Project
22.55 Stonehouse Þáttaröð um 

ævi smánarlega pólitíkussins 
John Stonehouse, sem var 
ráðherra í stjórnartíð Ha
rolds Wilson og tilburði hans 
við að sviðsetja dauða sinn.

23.45 A Friend of the Family
00.35 Screw
01.20 Magnum P.I.

06.00 Tónlist
12.00 Dr. Phil
12.42 The Late Late Show
13.23 The Block
14.14 The Bachelor
15.36 Black-ish
17.15 Family Guy
17.40 Dr. Phil
18.25 The Late Late Show 
19.10 The Moodys
19.40 Ghosts
20.10 Villi og Vigdís ferðast um 

heiminn
20.40 Að heiman - íslenskir  

arkitektar
21.10 9-1-1
22.00 All the Money in the World 

2023-03-31
00.05 The Late Late Show 
00.50 NCIS
01.35 NCIS. New Orleans
02.20 Law and Order. Special Vic-

tims Unit
03.05 Mayor of Kingstown
04.05 Tónlist

Sextugur Jón segir sögu sína alla

Tónlistarmaðurinn Jón Ólafs
son segir sögu sína í Mannamáli 
í kvöld, en músíkin hefur verið 
leiðarstef í lífi hans allt frá því 
hann man eftir sér. Í þættinum 
talar hann meðal annars um föð
ur sinn, Ólaf, sem lamaðist fyrir 
neðan háls eftir bílslys þegar Jón 
var ellefu ára – og hann dregur 
ekkert undan í lýsingum á því 
þegar þjóðin saup hveljur eftir 
að kappinn hóf sambúð með sér 
19 árum yngri konu. n

Stöð 2 | 
 

Rúv SjónvaRp | 
 

Sudoku  | Sudoku  | 

kRoSSgáta  | 

ponduS  |    |  FRode ØveRli

SjónvaRpSdagSkRá  | Skák  | 

hRingbRaut | 
 SjónvaRp SímanS | 

 

Vignir Vatnar Stefánsson (2.327) 
átti leik gegn Birni Þorfinnssyni 
(2.384) á Íslandsmótinu í skák. 

22...Bxb3!  (22...Be4! er annar 
góður leikur).  23. Bf2  (23. Hxb3 
Rxd4).  23...Bd5 24. Db6 Dxb6 25. 
Hxb6 Ra5 26. Hc5 Rb3! 27. Hxd5 
Hc1+ 28. Be1 exd5! 0-1.  Hjörvar 
Steinn Grétarsson hefur hálfs vinn
ings forskot á Jóhann Hjartarson 
fyrir lokaumferðina sem fram fer 
í dag.  
www.skak.is:  Allt um Íslands
mótið.   

Þrautin felst í 
því að fylla út í 
reitina þannig 
að í hverjum  
3x3 reit birtist 
tölurnar 19. Í 
hverri níu reita 
línu, bæði lá
rétt og lóðrétt, 
birtast einnig 
tölurnar 19 og 
aldrei má tví
taka neina tölu 
í röðinni. 

3 6 8 2 5 9 4 7 1

4 1 2 7 3 8 9 5 6

7 5 9 6 1 4 2 8 3

5 9 6 4 8 1 7 3 2

1 2 3 5 9 7 6 4 8

8 4 7 3 6 2 1 9 5

2 8 5 9 4 6 3 1 7

6 3 4 1 7 5 8 2 9

9 7 1 8 2 3 5 6 4

4 6 1 8 5 3 9 2 7

5 7 2 6 9 4 8 1 3

8 9 3 1 2 7 4 5 6

7 3 5 2 4 9 6 8 1

1 8 4 3 7 6 5 9 2

6 2 9 5 8 1 3 7 4

2 1 6 9 3 5 7 4 8

3 5 7 4 1 8 2 6 9

9 4 8 7 6 2 1 3 5

 SÍÐASTA FIMMTUDAG Í MÁNUÐI BJÓÐA 
SÖFN OG SÝNINGARSTAÐIR Í MIÐBORGINNI 
UPP Á LENGDAN OPNUNARTÍMA.

 UPPLAGT TÆKIFÆRI TIL AÐ BREGÐA  
SÉR AF BÆ OG NJÓTA MYNDLISTAR.

FJÖLBREYTTAR SÝNINGAR OG VIÐBURÐIR!

NÁNARI UPPLÝSINGAR UM OPNUNARTÍMA OG DAGSKRÁ Á 

WWW.FIMMTUDAGURINNLANGI.IS

Allt í góðu, Ívar!
Mér skilst að 

þú hittir aðrar 
konur!

Reyni 
að hitta 

aðrar 
konur!

Ég hef sjálf 
reyndar ekki 

slökkt á 
radarnum!

Ekkert 
stress!

Ég er búin 
að sjá að við 
tvö erum ekki 

að fara að 
skoða raðhús 

saman!

Nei, og ég 
skil ef þú 
vilt binda 

enda á þett 
samtal 

okkar núna!

Meðal annarra 
orða. Mér 

liggur ekkert á 
að finna hann!

Taktu þann tíma 
sem þú þarft 

stelpa! TAKTU-
ÞANN-TÍMA-

SEM-ÞÚ-ÞARFT.

Ég var fyrir tilviljun 
greindur á einhverfu
rófi 63 ára gamall, ég 
þurfti að Googla það 
og þá hreinlega varð ég 
agndofa.

Jóhann S. Vilhjálmsson

Jóhann S. Vilhjálmsson opn-
aði sýninguna Ritaðar myndir 
í Hafnarborg um síðustu 
helgi. Straumhvörf urðu í lífi 
Jóhanns þegar hann veiktist 
alvarlega um sextugt og sneri 
sér alfarið að listsköpun.

tsh@frettabladid.is

Ritaðar myndir í Hafnarborg 
er fyrsta einkasýning Jóhanns í 
íslensku safni en hann hefur áður 
sýnt verk sín í ArtReach Gallery 
í Portland í Oregon 2019. Jóhann 
byrjaði ungur að teikna en vann sem 
pípari stærstan hluta starfs ævinnar, 
hann helgaði sig svo myndlistinni 
eftir að hann veiktist alvarlega um 
sextugt og hætti að vinna.

„Ég hef ekki gert neitt annað síðan 
2010 en gegnum árin þá málaði ég 
alltaf og teiknaði með vinnu,“ segir 
Jóhann.

Þótt myndir Jóhanns séu abstrakt 
þá líkjast sumar þeirra fagurlega 
lýstum miðaldahandritum þar 
sem sjá má óræðan texta með svo-
kallaðri asemískri skrift (dregið af 
grísku: án merkingar).

„Hugmyndin að þessum römm-
um sem eru í kring og því sem skrif-
að er í kring er að í mínum huga er 
tíminn ekki línulegur, hann rennur 
ekki beint, tíminn þyrlast í allar 
áttir og ég skrifa tímann þannig, 
hann er eins og ómur af orðum,“ 
segir Jóhann um myndir sínar.

Er textinn þá einhvers konar birt-
ingarmynd tímans?

„Já, textinn sem ég nota. Þá kall-
ar það aftur á orminn langa sem 
umlykur heiminn, þannig umlykur 
tíminn myndina og allt innan tím-
ans og innan rammans, er veröld 
myndarinnar.“

Sannleikur textans
Textinn sem sjá má í myndum 
Jóhanns er ekki á neinu þekktu rit-
máli og vísar ekki til neinna þekktra 
orða eða hljóða.

„Þetta er alls ekki tungumál en 
þú getur lesið það sem hvað sem er. 
Hvaða tilfinning sem þú færð við 
að horfa á myndina, það er sann-
leikur textans, textinn er í raun og 
veru þinn. Þegar ég skrifa það þá er 
það eingöngu tilfinningalegt f læði 
sem ég hleypi út í gegnum hægri 
höndina á mér. Ég má ekki reyna að 
hugsa rökrétt, þá fer ég allt í einu að 
skrifa stafi og það vil ég helst ekki,“ 
segir Jóhann.

„Það þarf að lesa þennan texta 
með ímyndunaraflinu en ekki rök-
skilningi,“ bætir Jón Proppé við, sem 
sýningarstýrði sýningunni ásamt 
Erling T. V. Klingenberg.

Jón segir þá Erling hafa heillast af 
myndlist Jóhanns strax þegar þeir 
komust í kynni við hana.

„Við Erling erum nú báðir svolítið 
gamlir í hettunni og það er ekki oft 
sem eitthvað svona kemur okkur 
á óvart og kveikir í okkur. Erling 
hringdi í mig og hafði þá frétt af 
Jóhanni og sagði: „Jón, við verðum 
að fara að heimsækja þennan mann, 
skoða þetta og reyna að búa til sýn-
ingu.“ Það eru nokkur ár síðan, það 
var fyrir Covid en þá náttúrlega 
hættum við ekki fyrr en við vorum 
búnir að því,“ segir Jón.

Nákvæmni í flæði
Jón segir það ljóst að á bak við 
hverja mynd Jóhanns liggi mikil 
nákvæmnisvinna.

„Ég held að allir sem komi hingað 
sjái hvað það er mikil einbeiting 
og mikil vinna að ná þessu f læði 
sem Jóhann talar um. Þetta er 
nákvæmnisvinna sem þarf samt að 
gerast í f læði,“ segir hann.

Að sögn Jóhanns hjálpar það 
honum við listsköpunina að vera á 
einhverfurófi en hann fékk þó ekki 
greiningu fyrr en á efri árum.

„Ég var fyrir tilviljun greindur 
á einhverfurófi 63 ára gamall, ég 
þurfti að Googla það og þá hrein-
lega varð ég agndofa. Hvað segir 
ekki Van Morrison: „And it stoned 

me to my soul.“ Þá fyrst fór ég að 
skilja alla mína æsku, fór að skilja 
samskipti mín við fólk og hvers 
vegna ég get einbeitt mér óhugnan-
lega að tölunni á skyrtunni þinni en 
ég gæti aldrei sagt hvernig úlpan þín 
er á litinn, vegna þess að hún reg-
istrerar ekki hjá mér,“ segir Jóhann.

Ætlaði í myndlistarnám
Spurður um hvað hafi komið til 
að hann hellti sér út í listina á full-
orðinsárum segist Jóhann ekki hafa 
getað unnið eftir alvarleg veikindi.

„Ég hafði sem unglingur ætlað 
mér í Myndlista- og handíðaskólann 
en hlutirnir æxluðust þannig að ég 
eignaðist nokkur börn mjög ungur 
og þurfti þá að fara að vinna, þannig 
að það varð ekki úr skólagöngunni. 

En þetta bjó alltaf í mér og ég hafði 
alltaf teiknað,“ segir hann.

Að sögn Jóhanns gerði hann svo 
uppgötvun sem átti eftir að breyta 
lífi hans þegar hann var staddur í 
Sacré-Cœur kirkjunni í París ásamt 
eiginkonu sinni heitinni.

„Við konan mín höfðum verið á 
ferðalagi í París og vorum í Sacré-
Cœur að skoða tréútskurðinn hægra 
megin í kirkjunni þegar maður 
kemur inn. En á sama tíma var skírn 
við altarið og á einum tímapunkti 
þegar presturinn fer að tóna þá sé ég 
hljóminn koma eins og hvíta slæðu 
eftir kirkjuloftinu öllu, ég hélt ég 
væri að klikkast og sagði ekki orð 
við neinn,“ segir hann.

Eins og að koma heim
Jóhann segist hafa átt svipaða upp-
lifun á safni í Istanbúl og í Póllandi 
en seinni listrænu straumhvörfin í 
lífi Jóhanns áttu sér svo stað þegar 
hann uppgötvaði asemíska skrift 
fyrir tilviljun í gegnum konu í San 
Francisco sem hann hafði átt í sam-
skiptum við á Facebook.

„Ég fékk það á tilfinninguna 
þegar hún var að lýsa umhverfi 
sínu að hún væri inni á einhvers 
konar stofnun en hún gat horft út 
um gluggann og séð almennings-
garð. Síðan fór hún að segja mér frá 
ævi sinni en ævi hennar var alltaf 
að gerast fyrir utan gluggann hjá 
henni. Þetta gekk í nokkurn tíma, 
um sex mánuði, það var gaman að 
spjalla við hana en það sló stundum 
út í fyrir henni og hún hélt ég væri 
Þjóðverji öðru hvoru og héti Günter 
en ekki Jóhann þótt ég segði henni 
það. Hún hverfur síðan alveg af 
sjónarsviðinu þangað til þremur 
mánuðum seinna að hún poppar 
upp einu sinni og segir við mig: „You 
belong with the asemic people.“ Og 
slökkti svo á.“

Jóhann segist ekki vita önnur 
deili á konunni eða hvort hún sé 
yfir höfuð sú sem hún sagðist vera 
en þessi ummæli leiddu hann þó 
á slóðir Facebook-hópsins Asemic 
Writing þar sem hann uppgötvaði 
sitt samfélag.

„Ég Googlaði asemic og fór inn 
á Asemic Writing: The New Post-
Literate, sem vinur minn Michael 
Jacobsson stjórnar og það var eins 
og að koma heim, það var ótrúleg 
tilfinning,“ segir Jóhann og bætir 
við að lokum:

„Asemísk skrift er eins og ilmur af 
ósögðum orðum.“ n

Ilmur af ósögðum orðum

tsh@frettabladid.is

Listbókamessan Reykjavík Art 
Book Fair verður opnuð í Listasafni 
Reykjavíkur, Hafnarhúsinu, í dag 
klukkan 17.00 og stendur yfir til 
sunnudags. Á Reykjavík Art Book 
Fair koma saman innlend og erlend 
forlög, útgefendur og listamenn og 
selja eigin verk og útgáfur.

Á listbókamessum ægir gjarnan 
saman sjálfstætt starfandi lista-
mönnum og listamannareknum 
rýmum, galleríum, söfnum og 
óhefðbundnum bókaforlögum, 
aðgerðasinnum, ljóðskáldum, list-
nemum, bóhemum og menningar-
vitum sem kynna eða kynna sér 
bókverk, ritlinga, hönnunargripi, 
listtímarit, sýningarskrár, ljóða-
bækur og ýmislegt fleira.

„Hægt verður að kaupa sér kaffi-
bolla í Portinu og dóla sér á milli 
söluborða þátttakenda, en við erum 
mjög ánægð með sýnendur, þeir 
eru bæði fjölbreytilegir og koma 
víða að og gaman að sjá að nokkrir 
koma erlendis frá líka. Sambærilegir 
bókverkamarkaðir eru haldnir um 
allan heim og við sjáum fyrir okkur 
að þetta sé viðburður sem getur þró-
ast í forvitnilegar áttir hér á landi. 
Bókverk eru heill heimur út af fyrir 
sig og við hvetjum gesti til að kíkja 
við í Hafnarhúsinu frá fimmtudegi 
til sunnudags, grúska og kynna sér 
það sem verður í boði og spjalla við 
þátttakendur,“ segir Edda Kristín 
Sigurjónsdóttir, skipuleggjandi 
Reykjavík Art Book Fair.

Listbókamessan er unnin í sam-
starfi við Listasafn Reykjavíkur og 
Listaháskóla Íslands með stuðningi 
frá Reykjavíkurborg. Nemendur úr 
Listaháskólanum munu sýna verk 
sín þar og eins munu nemendur úr 
blómaskreytingum í Garðyrkju-
skólanum á Reykjum glæða rýmið 
lífi með blaðsíðum sem þeim fylgja, 
lauf blöðum, krónublöðum og 
bikar blöðum sem kjörið er að lesa 
með líkamanum, eins og vafalaust 
sum bókverkanna sem verða til 
sýnis og sölu.

Þá mun myndlistarmaðurinn 
Þóra Sigurðardóttir, sem hefur 
unnið bæði í tví- og þrívíða miðla, 
verða með listamannaspjall á 
sunnudaginn klukkan 15 þar 
sem hún mun meðal annars segja 
frá verkum sínum og aðferðum. 
Þóra dvaldi nýlega í vinnustofu í 
Berlín þar sem hún vann að prent-
verkum sem hún prentar á vinnu-
stofu Íslenskrar grafíkur um þessar 
mundir. n

Listbókamessa í 
Hafnarhúsinu

Á Reykjavík Art Book Fair koma 
saman innlend og erlend forlög, út-
gefendur og listamenn og selja eigin 
verk og útgáfur.  Mynd/Aðsend

Við erum mjög ánægð 
með sýnendur, þeir eru 
bæði fjölbreytilegir og 
koma víða að og 
gaman að sjá að nokkr
ir koma erlendis frá 
líka.

Edda Kristín Sigurjónsdóttir

Jóhann S. Vilhjálmsson listamaður og Jón Proppé sem sýningarstýrði sýningunni ásamt Erling T. V. Klingenberg.  FréttAblAðið/Anton brink

Þótt myndir Jóhanns séu abstrakt þá líkjast sumar þeirra fagurlega lýstum 
miðaldahandritum með óræðum texta með asemískri skrift. 

Velgengni spunaspilsins Dungeons 
& Dragons virðist engan enda ætla 
að taka eftir að pottormarnir í 
Stranger Things komu nörda
iðjunni kirfilega fyrir í poppkúlt
úrnum. Um helgina verður ný kvik
mynd byggð á spilinu frumsýnd í 
kvikmyndahúsum landsins og eðli
lega kraumar í nördaheimum.

„Það er mikil stemning fyrir 
þessu,“ segir Tinna Hallsdóttir, erki
njörður hjá Hlutkesti, samtökum 
spunaspilara á Íslandi. „Við verðum 
hópur sem fer á vegum Hlutkestis 
saman sem verður mjög gaman.“

Dungeons & Dragons myndin frá 
árinu 2000 er ekki í hávegum höfð 
og segist Tinna sjálf hafa forðast 
eftir fremsta megni að sjá hana. 
Ráin fyrir nýju myndina er því ekk
ert sérstaklega há. 

En hvað e r e rk injörður inn 
spenntastur að sjá?

„Mig langar virkilega mikið að sjá 
mimic (ísl. gervill),“ segir Tinna og 
vísar til eins þekktasta skrímslis
ins úr heimi Dungeons & Dragons, 
gervilsins sem getur brugðið sér í 
ham veraldlegra hluta. „Ef ég fengi 
að sjá þennan klassíska sem breyt
ist úr fjársjóðskistu í skrímsli þá 
er ég ánægð. Mér þætti líka gaman 
að sjá owlbear (ísl. uglubjörn) en 
ég held ég hafi einmitt séð slíkan í 
stiklunni fyrir myndina.“

Frumsýning myndarinnar er 
ákveðinn forsmekkur að spuna
spilamóti sem Hlutkesti stendur 
fyrir í apríl.

„Það hefur verið rosa mikil 
gróska í spunaspilum í samfélag
inu, ekki bara Dungeons & Dra
gons heldur alls konar,“ segir Tinna. 
„Við verðum með heilsdagsmót 
22. apríl þar sem fólk á öllum aldri 
getur skráð sig í hóp til að spila. Við 
hvetjum fólk til að fylgjast með á 
heimasíðu Hlutkestis!“ n

Við verðum með 
heilsdagsmót 22. apríl 
þar sem fólk á öllum 
aldri getur skráð sig í 
hóp til að spila.

Tinna  
Hallsdóttir, 
erkinjörður hjá 
Hlutkesti

Í hljóðprufunni kemur 
einmitt Taylor Hawk-
ins inn og spyr hvort 
það sé einhver séns að 
leyfa honum og band-
inu hans að vera á 
gestalista kvöldsins.

Franz Gunnars-
son, skipuleggj-
andi messunnar

Taylor Hawkins verður minnst 
á Foo Fightersmessu sem 
haldin verður á Húrra á laugar
daginn. Skipuleggjandi mess
unnar á góða sögu að segja af 
trommaranum ástsæla.

arnartomas@frettabladid.is

„Ég hef verið að gera rokkmessur 
í dágóðan tíma með hinum ýmsu 
böndum þar sem er verið að heiðra 
hin og þessi bönd,“ segir Franz 
Gunnarsson, skipuleggjandi Foo 
Fightersmessu sem haldin verður 
á Húrra um helgina. „Foo Fighters 
hafa auðvitað verið mjög lengi verið 
á listanum.

Trommari Foo Fighters, Taylor 
Hawkins, féll frá fyrir um ári síðan 
í ferðalagi sveitarinnar um Suður
Ameríku. Í kjölfarið var hlaðið í stóra 
og stjörnum prýdda minningartón
leika sem haldnir voru á Englandi og 
í Bandaríkjunum þar sem minning 
trommarans ástkæra var heiðruð.

„Þá fannst okkur kominn tími á 
að vera með smá tribute hérna fyrir 
kappann á litla Íslandi,“ segir Franz 
og bendir á að sveitin hafi verið 
dugleg að koma hingað til lands í 
gegnum tíðina. „Ég hef farið á þó 
nokkra tónleika með þeim sjálfur 
og þeir hafa alltaf skilað sínu, bæði 
þegar þeir voru að koma fyrst fram 
og eftir að þeir urðu stærri. Þeir hafa 
aldrei gefið neitt eftir og eru alveg 
frábært tónleikaband.“

Lausir við stæla
Franz segir þá í Foo Fighters einkar 
jarðbundnar stórstjörnur.

„Einu sinni þegar ég var með 
eina af þessum rokkmessum, sem 
var haldin til heiðurs Nirvana, þá 
voru Foo Fighters einmitt að spila 
í Egilshöllinni,“ rifjar hann upp. „Í 
hljóðprufunni kemur einmitt Tay
lor Hawkins inn og spyr hvort það 
sé einhver séns að leyfa honum og 
bandinu hans að vera á gestalista 
kvöldsins því að söngvarinn í hans 
bandi hefði nú verið viðloðandi 
sveitina sem við værum að heiðra.“

Það þótti ekki tiltökumál að koma 
sjálfri Foo Fighters á gestalistann en 
sveitin endaði þó á að koma ekki. 
Það gerði hins vegar faðir forsprakk
ans Dave Grohl, James Grohl.

„Grohl eldri var þá að flakka með 
syni sínum út um allan heim og var 
mjög hress,“ segir Franz um James 
sem gerði meðal annars mikla lukku 
í Bláa lóninu. „Hann fékk áritað plak
at frá okkur fyrir son sinn.“

Þeir hljóma nú eins og ansi hóg-
værar rokkstjörnur!

„Þarna fékk maður einmitt smjör
þefinn af því hvað þessir kappar eru 

Jarðbundnu rokkstjörnurnar heiðraðar á Húrra

Taylor Hawkins 
féll frá í mars í 
fyrra.  
 Fréttablaðið/
 Getty

Frá tónleikum 
Foo Fighters á 
Secret Solstice. 
 Fréttablaðið/
 andri Marinó

Erkinjörðurinn spenntastur fyrir gervlum og uglubjörnum

jarðbundnir,“ segir Franz. „Það er 
það sem maður kann svo vel við, að 
þeir eru lausir við alla stæla. Það var 
svo mikill húmor í þessu öllu saman 
að sveit af þeirra stærðargráðu væri 
að reyna að smygla sér inn á gesta
listann. Það er því sjálfsagt að við 
heiðrum mann eins og Hawkins af 
fullum krafti.“

Rifist um lagavalið
Eins og fyrri rokkmessur eru tónleik
arnir á laugardaginn vel mannaðir. 
Ásamt Franz koma þar fram Einar 
Vilberg, Skúli Gíslason, Elvar Bragi 
Kristjónsson og Hálfdán Árnason. 
Katalógur Foo Fighters er þó orðinn 
ansi stór og eiga messumennirnir úr 
vöndu að velja fyrir settlista laugar
dagsins.

„Þetta verður bara þverskurður af 
helstu lögum sveitarinnar frá byrjun 
og fram til dagsins í dag,“ segir Franz. 
„Við reynum að stikla á stóru en það 
hefur verið rifist um það innan sveit
arinnar hvað við ætlum að taka. Það 
er auðvitað ekki hægt að taka allt því 
annars værum við þarna í tvo daga 
samfleytt.“

Hver verður þá lendingin?
„Ég get lofað bæði kanónum og 

einhverju sjaldgæfara fyrir allra 
hörðustu aðdáendurna,“ segir 
Franz. „Foo Fighters er með stærri 
hljómsveitum í heiminum og hún á 
dyggan aðdáendahóp hérna heima. 
Við vonumst til að gera þetta sóma
samlega enda engir aukvisar í band
inu.“ n

Ráin er ekkert sérstaklega há fyrir Chris Pine og félaga.

20  lífið  FRÉTTABLAÐIÐ 30. mARs 2023
fiMMTUDAGUR

mailto:arnartomas@frettabladid.is
mailto:arnartomas@frettabladid.is


EINSTAKAR VERSLANIR
Í HJARTA HAFNARFJARÐAR

Fylgstu með @fjordur

10 - 18 Virka daga
11 - 16 Laugardaga



Þetta er mynd sem 
búið er að herma eftir 
síðan hún kom út, 
hvort sem það er í 
tölvuleiknum Grand 
Theft Auto eða öðrum 
bíómyndum.

Hafsteinn Sæmundsson

Hafsteinn Sæmundsson og Jóhann Leplat eru stofnendur Bíótöfra.  Mynd/Aðsend

Klassíkerinn Heat með 
Pacino og De Niro verður á 
bíótjaldinu á vígslusýningu 
kvikmyndaklúbbsins Bíó-
töfra í kvöld.

arnartomas@frettabladid.is

Nýstofnaði kvikmyndaklúbburinn 
Bíótöfrar heldur sinn fyrsta viðburð 
í dag með sýningu á sígildu spennu-
myndinni Heat frá 1995 í Kringl-
unni. Mennirnir að baki klúbbnum 
eru bíóbúntin Hafsteinn Sæmunds-
son, þáttarstjórnandi hlaðvarps-
ins Bíóblaðurs, og Jóhann Leplat, 
stofnandi Facebook-hópsins Kvik-
myndaáhugamenn.

„Markmiðið er að sýna eldri 
myndir einu sinni til tvisvar í mán-
uði og leyfa yngri kynslóðinni sem 
fékk ekki færi á að sjá þessar þekktu 
myndir að sjá þær í allri sinni dýrð á 
stóra tjaldinu,“ segir Hafsteinn sem 
segist sjálfur spenntur fyrir að rifja 
upp klassíkera í bíósalnum.

Þegar er búið að skipuleggja 
sýningar á myndunum The Rock, 
Dazed and Confused og A Clock-
work Orange. Hafsteinn segir engar 
fastar skorður á því hversu gamlar 
myndirnar séu heldur muni valið 
þróast með klúbbnum.

„Við þurfum að sjá aðeins stemn-
inguna og hvað fólk fílar. Sjálfur 
væri ég til í að sýna allan andskot-
ann en það er spurning hvað er hægt 
að trekkja inn marga á gamlar og lítt 
þekktari myndir,“ segir hann. „Elsta 
myndin sem ég var með hugmynd 
um að sýna er spagettívestrinn For 
a Few Dollars more frá 1965 með 
Clint Eastwood. Mér finnst hún 
bara svo ótrúlega góð og hún eldist 
vel.“

Pacino og De Niro 
upp á sitt besta
Sýningin á Heat í 
kvöld er langþráður 
draumur Hafsteins.

„Þetta er ein af 
mínum uppáhalds 
myndum. Þegar við 
settumst niður og 
fórum yfir hugmyndir 
að því hvaða myndir 
við ættum að sýna 
þá var þetta mitt 
fyrsta val,“ segir 
hann. „Ég sagði 
bara að ef ég fengi 
eina my nd ú r 
allri kvikmynda-
sögunni til að sýna 
þá yrði það Heat.“

E i n  h e l s t a 
ástæðan fyrir vali 
Hafsteins er að 
hann sá hana ekki 
í bíó á sínum tíma.

„Ég var tólf ára þegar 
hún kom út svo ég var 

aðeins of ungur fyrir hana en hef 
ábyggilega séð hana tíu eða tólf 
sinnum í dag og hún er í rauninni 
fullkomin,“ segir hann. „Þú ert með 
Robert De Niro og Al Pacino í bana-
stuði og þeir eru báðir að leika svo 
þrívíða karaktera. Þetta er mynd 
sem snýst um persónur og fólk en 
ofan á það ertu með byrjunaratriðið 
með trukkinn og bankaránsatriðið 
sem eru bæði alveg sturluð.“

Áhrif Heat á kvikmyndaheiminn 
eru mikil.

„Þetta er mynd sem búið er að 
herma eftir síðan hún kom út, 
hvort sem það er í tölvuleiknum 
Grand Theft Auto eða öðrum bíó-
myndum,“ bendir Hafsteinn á. Þá 
er auðvelt að sjá áhrifin sem Heat 
hafði á Christopher Nolan í The 
Dark Knight. „Hann fór ekkert leynt 

með það – hún er í rauninni bara 
byggð á Heat! Ben Affleck gerði 
líka The Town sem er mjög 
svipuð líka. Þetta er mynd sem 
eldist svo vel og ég er orðinn 
alveg ótrúlega spenntur að fá 

að sjá hana í bíó.“
Þá segir Hafsteinn 

að Covid hafi kynt 
undir ást sína á því 
að fara í bíó.

„Ég fann sjálfur 
hvað ég saknaði 
þess mikið að 
fara í bíó,“ segir 
hann. „Ég finn 
núna hvað ég 
er spen nt u r 
að fara í bíó 

og fá að upplifa 
svona góða mynd 
með fólki því það 

er ákveðin orka sem 
myndast bara í bíósalnum.“ n

Töfrandi orka sem skapast 
bara í bíósalnum

frettabladid.is

Þú finnur allar nýjustu fréttir 

dagsins á frettabladid.is. 

Innlendar og erlendar fréttir, 

léttar fréttir, íþróttafréttir, 

viðskiptafréttir, skoðanapistla, 

spottið og auðvitað blað 

dagsins ásamt eldri blöðum.

Hvað er 
að frétta? 

arnartomas@frettabladid.is

Mottumars er senn á enda og hefur 
tekist vel til með átakið. Ása Sig-
ríður Þórisdóttir, kynningarstjóri 
K rabbameinsfélagsins, 
hefur tekið eftir þó 
nokkrum breytingum 
í skeg gst rau mu m 
Íslend inga mill i 
ára.

„Það er minna 
um að menn séu 
með heilskegg 
en oft áður og 
ég hef ekki séð 
n e i n a  k l e i n u -
hringi hjá okkur í 

ár,“ segir hún en bætir við 
að sígilt lúkk sé að koma 
sterkt inn. „Það er þessi 
týpíska Selleck-motta og 

af brigði af henni sem eru 
að gera það gott í ár.“

A l sk e g g ið he f u r 
þannig vikið fyrir 
y f i r v a r a s k e g g -
inu enda er það 
eins konar ígildi 
h j á l p a r d e k k j a 

þegar kemur að 
skeggvexti eða 

felubúnings þeirra sem þora ekki 
að f lagga mottunni í öllu sínu veldi.

„Mér finnst eins og menn séu 
meira að fara alla leið í ár,“ segir 
Ása Sigríður. „Það eru um 270 þátt-
takendur í skeggvaxtarkeppninni 
sem lýkur á miðnætti á morgun í ár. 
Fólk getur áfram lagt inn fram til 
2. apríl en það hafa nú safnast um 
tólf milljónir sem er alveg frábært.“

Hænuskref Íslendinga í mottu-
tískunni eru jákvæð en Frétta-
blaðið væri samt sem áður til í að 
sjá tilraunakenndari skeggtilbrigði 
í stórum stíl á næsta ári. Fú mansjú, 
lampaskermurinn, skeifan eða 
Frank Zappa – það er úr nógu að 
velja. n

Kleinuhringur víkur fyrir Selleck

Selleck-lúkkið er 
tímalaust.

bakþankar  | 

Ég er haldinn frestunaráráttu, 
eða ég held það að minnsta 
kosti. Ég hef ekki verið 
greindur af sérfræðingum eða 
neitt þannig, en ég veit ekki 
einu sinni hvort einhver myndi 
greina þetta sérstaklega. Eitt er 
þó víst, ef ég á að gera eitthvað 
fyrir ákveðinn tíma, þá fresta 
ég því þangað til á allra síðustu 
stundu.

Undanfarin ár hef ég stund-
að háskólanám, sem hefur 
verið afar erfitt en á sama tíma 
gefandi. Í hvert skipti sem 
kennararnir lögðu fyrir okkur 
verkefni, þá skilaði ég því inn 
á allra síðustu stundu. Ég veit 
ekki af hverju, en ég þurfti að 
finna fyrir pressunni til þess 
að koma mér að verki.

Um þessar mundir er ég að 
ljúka náminu og mun skila inn 
meistararitgerð í maí. Minn 
Magnum Opus ef svo má segja. 
Ég hef haft endalausan tíma 
til þess að vinna í ritgerðinni 
minni, en núna er mánuður í 
skil og ég á helminginn eftir. 
Af hverju geri ég mér þetta? Til 
hvers vil ég skemma andlegu 
heilsuna mína með óþarfa 
kvíða og stressi?

Ég hef ekki svörin, einhver 
annar verður að segja ykkur af 
hverju fólk gerir sér þetta. Ég 
efast ekki um að f leiri séu þjak-
aðir af frestunaráráttu, hvort 
sem það er nemandi að skila 
stóru verkefni í skólanum, eða 
blaðamaður í basli við að skila 
bakþanka í Fréttablaðið.

Ég lofa að ég muni fara heim 
eftir vinnu og reyna að skrifa 
og klára nokkra kafla í rit-
gerðinni. Vinir mínir eru samt 
að bjóða mér út í kvöld, ætli ég 
hitti þá ekki fyrst og pæli í rit-
gerðinni á morgun … n

Frestunarárátta

Kynntu þér 
dreifingu

Fréttablaðsins

Skannaðu kóðann í 
snjalltækinu þínu

Nánari upplýsingar
www.frettabladid.is/stodsidur/dreifing 

